
El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

Nayana yatiyawija

Sutija:

Jichha maraxa:

Yatiña utajana jakhuwipa:

Aylluja/markaja:

Yatichirijana sutipa:

Mara:

t’aqankthwa.





Uñañcht’ayata

Suma munata yatiqirinaka: 

Aka pankaxa jumananakana ullapxañamatakiwa. Jupasti 
yatiña utamana aski yatiqañamataki sumapacha 
yanapt’ätamxa. Mayaru mathapita suma chuymani 
amawt’anakawa qillqsunipxtha. Yatichirimana 
yanapt’awipampi, awki taykasana yanapt’awipampi, 
achachila awichana arxatt’awipampi, ayllunkirina 
yatiñapampisa ukhama jumanakana yatiqawima aski 
ch’ullqichasiñapatakiwa. 

Pankankiri qillqataxa markasana yatiwinakapa 
lurawinakapsa askipacha yatxatañamatakiwa. 
Ukhamaraki, aymara aru arsuwimsa qillqawimsa 
ch’amanch’asiñamataki qillqatawa. Kikiparaki, 
jakawisanxa, Pachamamarusa uywirinakasarusa aski 
yäqañasatakiwa. Ayllunsa, markansa, yatiña utansa, 
utjawisansa, jaqi masinakasampi suma sarnaqaña 
yanapt’arakistanixa. 

Aski k’uchi amuyuniwa akayri pankankirinakampixa 
maya maya yatiqawinaka ch’amanchasirakinta. Suma 
wakisirinaka wakiyawinakampi yatiqantaxa. Juk’ampisa 
ullaskakija sañpachawa. 

¡Suma chuymampi qallantapxañäni! 

¡Khusäskaniwa! 

Pirü suyuna yatiña irpirinaka

Yapunakasa tumpasipxañäni
T’aqa

11
a

h’

Yapu lurawixa nayra pachatha mä wali suma lurawiwa. Ukhamatha 
ayllunakasana jakasiri jaqixa wila masinakapataki wali suma achunaka 
utjañapataki pachanaka suyapxirïtayna. Jichhapachanakaxa uka suma 
yatiwinakaxa janikiwa aski apnaqatäxiti. Ukathwa yapunakanxa janiwa 
kunaymana achunakasa aski yapuchatäxarakisa.

Pachamamaru waxt’anaka churañasa janikiwa phuqatäxiti, yaqhipa 
jaqinakaxa janikiwa pachaparusa phawxapxiti, satxapxisa. Ukhamaraki 
janirakiwa achunaksa pachaparu apthapxapxiti. Kunaymana pacha sarayiri 
warawaranakasa janiwa uñjatäxisa. Markanakasana uñañchayasirinakasa 
janirakiwa yäqataxisa; ukhamathwa pisiki achunaksa apthapxapxi.

Ukathwa akhama jiskt’asiñawa wakisi ¿kunjamathsa jichürunakana 
wayna tawaquxa kunaymana achunaka uywaña yatispha?, ¿kunjamathsa 
Pachamama armasisinxa sarnaqawisaru suma walt’aysna?, ¿kunjamsa 
ayllunakasana kunaymana achunaka utjañapataki yanapasna?, sasa.

Jamuqampi p’iqinchapampi 
uñxatapxañäni

2

1

Qillqaña pankamaru jiskht’anaka kutt’ayma, jamuqa uñjatarjama. 

Akïri jiskht’anakampiwa yanapt’asisma. 

• ¿Kunsa jamuqankiri laq’unakaxa lurasipki? 
• ¿Kawkïri laq’usa achunakaru jilapacha pisipayixa?
• ¿Kunjamsa achunakasa uñjasipxañasa?
• ¿Kunsa achunaka wali suma uñjañataki lurapxañasaxa?
• ¿Kuna laq’unakasa achunakasaru k’atampi ñanqhachixa?

• ¿Kuna tuqithsa jamuqaxa jilapacha yatiyistuxa?
• ¿Kamsasasa yapu apthapiñatha amuyasma?
• Janïra yapu apthapkasina, ¿kunsa wila masinakaxa lurapxi?
• ¿Kunjamsa chhichhiranksa laq’ullsa pisiptayasma?
• ¿Khitinakasa yapunakasa uñjaña yanapchitaspaxa?

Kunjamsa ayllumana yapu uñjaña yatipxi uka tuqitha yatxatma. 
Ukatha qillqaña pankamaru qillqantarakma.

Jamuqanaka uñxatma, ukatha yatiqiri masinakamampi 
aruskipapxma.

1

Ullapxarakiñäni 

1

2

Uñjapxañäni ukatha jiskht’anakaru kutt’ayapxañäni.

Juk’ampi yatxatañäni, ukatha qillqaña pankasaru kutt’ayapxañäni.

• ¿Kunsa jamuqanakana uñjaptanxa?
• ¿Kuna tuqitsa jamuqankiri laq’unakaxa aruskipapxpacha? 
• ¿Kunjamsa laq’unakaxa yapunakaru puriwasina aruskipasipxpacha?
• ¿Kuna markasana uñanchirinakasa jamuqanjama yatiysitaspha?

• ¿Kuna tuqithsa qillqataxa arspachaxa?
• ¿Kunathsa ukhama amuytaxa?, kimsa amuyunaka arxatma.
• ¿Kunathsa jamuqankiri laq’unakaxa ukhama aruskipapxpacha?
• Jamuqankirjamatha, ¿kuna yatiyasa wakisispa yatxatañaxa?
• ¿Kuna kasta qillqatsa ullpachañanixa?

Manq’ata jiwata laq’unaka

Walipuniwa 
manq’atha 
awtjituxa.

Nayaxa jiwra 
manq’asirïthwa.

Janïra ullkasa

Jamuqanaka uñxatma, ukhamaraki p’iqinchapa, ukatha qillqaña 
pankamaru qillqarakma.

2

yanaspacha = kamachpacha   tikuchi laq’u = silwi laq’u

Arunaka qhanañchapxañäni.

Maya uruxa, kunaymana laquwa, taqi tuqitha sarthapiniwsina, 
mathapipxatayna.

Ukatxa uka manq’ata jiwata laq’unakaxa, manq’aña layku atipa atipani 
alinaka tuqiru aywintapxäna.

Manq’atha jiwata laq'unaka

Uñtapxma, masinaka,
khaysata thuthawa 

juti.
¿Pantanipxicha?

Ayayay, janiki
nuwapxistati. 
Jichhpachawa

sarawxaja.
Chhuy, thutha, 

¿kawkirusa mantaninta?
Uka yapunakaxa

nanakankiwa. 
¡Nuwayasirakisma!

Ukhamawa 
yapunakaxa 
achuqatawa, 

manq’atha janiwa
jiwkañäniti.

¡Jïsa, tikuchi, yapu
tuqiru irnaqiri

sarxañäni!

Chiqawa, laqatu,
sarañäni. Achachi

ch’uqi laq’uru
arkapxañäni.

Jaxayyyy… 
k'uchisiñawa 
jilatanaka.

Jichhaxa, akïri qillqata ullarakma. 

Ullkasa

Akhamawa sarnaqawixa lurasiskaki  

Jiskht’anaka walpacha ullt’apxañäni, ukatha qillqaña pankasaru 
qillqapxañäni.

Ullaña tukuyasa

1

2

Qillqatana kutt’ayañanaka jakiñäni, ukatha jiskht’anakaru 
kutt’ayañäni.

Wasitampi qillqata ullatama uñakipma, ukatha kunjamasa 
lurawinakaxa apasi uka qhananchma.

• ¿Khitinakasa uka amta jawarina aruskipapxi?
• ¿Khitisa manq’atha jiwata uñjasïna?
• ¿Kunathsa laq’unakaxa yanapt’apxita sasa sapxäna?

• ¿Kunjamsa lurawinakaxa qallti?
• ¿Kunjamsa uka sarnaqawixa tukuyi?

Yapu sukaru mantxasina:

Jank'aki 
wayt’apxañäni.

¡Kunki! Yapuru 
mantaña munani.

Aka supaya 
laq'u jiwjaya.

Jisk’a laq’u,
kawkirusa imantasija. 
Janiki jiwayitasphati…

¡Yanapt’asita!

¡Akarakisa apillaxä…! 
Jach’anakarakisä. Ampi,

sata waliwa.

Jisk’a laq’uwa 
wararini 

jakisiyañäni.

¡Yanapt’apxitaya! 
Qhillampiwa juti.

• ¿Jasakiti lurawinaka lurañaxa ullaña tukuyatathxa?
• ¿Kuna jani walt’awinaksa jikxattaxa? ¿Kunjamsa juk’ampi 

ch’ullqinchasnaxa?

3

4

Amta jawarina akïri t’aqawja ullarakma, ukatha jiskht’anakaru 
kutt’ayma.

Amta jawarina akawja t’aqanaka ullarakma, ukatha kunanakathsa 
ukhamaru purixa uka jaqthaptawi jakma. 

• ¿Kunsa saña munixa mayïri laq’ullaxa akhama 
sañampi? “… Jaxayyyy k’uchisiñawa jilatanaka”?

• ¿Ukatha kunsa sarakpacha payïri laq’uxa: “Ukhamawa, 
yapunakaxa achuqatawa manq’ata janiwa jiwkañaniti”?

• ¿Kuna jaqthaptawi yatiysa mayïri jamuqampina 
ukhamasa payïri jamuqampina jaktaxa? 

• ¿Kunathsa uka kullakaxa laq’unakaru jiwayaña munixa?
• ¿Kamsasasa jaysasmaxa uka laq’ullaru akhama 

sipana?: “Jisk’a laq’u, kawkirusa imantasija, janikiya 
jiwayitasphati. ¡Yanapt’asita!

Jichhaxa mä amta jawari qilqsupsnawa. Ayllusana achunaka imaña 
tuqitha mä amta jawari qillqapxañäni. 

Ukhamawa 
yapunakaxa 
achuqatawa, 

manq’atha janiwa
jiwkañäniti.

Jaxayyyy… 
k'uchisiñawa 
jilatanaka.

Aka supaya 
laq'u jiwjaya.

Jisk'a laq'u
kawkirusa imantasija 
janiki jiwayitaspati… 

¡Yanapt'apxita!

• ¿Amta jawarina yatiwipaxa wakisiriti? ¿Kunathsa?
• ¿Kunatakisa amta jawarina jaqiñchirinakapa aruskipasisa rixsusitaynaxa?
• ¿Amta jawarina yatiwinakapa apnaqasmati?, ¿kunjamathsa?

6

5

Yatiqatanakasatha lup’iwapxañäni.

Masinakasampi aruskipapxañäni, ukatha kutt’ayapxañani.

Kunasa kamachixa Ukhamaru puriña
Uka warmixa ch’uqi yapuparu 
qullañataki jani laq’unaka 
mantañapatakixa wininu wakichatayna.

Laq’unakaxa winunu qulla 
mallt’awasina niyawa jiwarapxi.

Kunasa kamachi uka 
lurawinakwa  qhananchixa.

Kunathsa ukhamaru purixa
ukwa uñt’ayixa.

Yaqha markanakana yapu uñjaña yatxatañataki ullapxañäni.

Janïra ullkasa

Janïra ullkasa qillqaña pankasaruwa qillqaqapxañäni.
• ¿Kuna yatiyawsa qillqatana jikxatañänixa?
• Qillqatana p’iqinchapatjama, ¿kunjamsa yaqha markanakana 

jiwra yapunaka jark’aqapxpachaxa?

Khaya Muñani suyuna jakasiri 
jaqinakaxa jiwra, tiriwu, siwara 
yaputha kunaymana pisipayiri 
laq’unaka jark’aqasiña yatipxi. 
Jiwra yapunaka aski pisipayirixa 
Eurysacca quinoae Povolny 
sutimpi uñt’atawa. ukaxa Aymara 
aruna “Qhuna Qhuna” satawa.

Kunapachatixa pilpintäkäsina jiwra 
yapunakaru k’awnantixa ukatha 
laq’üxi ukjawa jiwra luruk’unakaru niyä 
puqukiptipana manq’antaraki. Ukaxa 
jak’u qhunaqatjama lurawayi. Ukhamawa 
pampana yarusirakixa.

Jiwra yapu luriri jaqinakaxa uka laq’ullatha jark’aqaña wali suma 
yatipxi. Jupanakaxa, qura qullanaka apthapiwasina, uka ajinku 
qura umaru wallaqiyasa wali jaxu askichapxi. Uka umampiwa jiwra 
yapuru uka jisk’a laq’ullanaka jiwarañapataki ch’axch’urapxi.

Yaqhipa jiwra yapuchirinakaxa jisk’a marikitanaka 
pallthapiwasina jiwra yapu chiqaruwa apapxi, 
uka jisk’a laq’unakaxa qhunaqhuna laq’ullanaka 
manq’asipxixa sapxiwa, ukathwa uka 
marikitanakaxa wali suma uñjañawa.

Jiwra yapuna qhunaqhunatha jark’aqaña

Yaqha markanakana yapu uñjawi 3

1

2

3

4

5

Qillqatana kutt’ayawi jikxatapxañäni, ukatha jiskht’anakaru 
kutt’ayapxañani.

Akïri ukhamaru puriyiri kamachinaka qillqañamataki 
uñacht’ayapxamama. 

Ukhamaru puritanaka ullapxañäni, ukatha kunathsa kamachatayna 
uka qillqaña panakamaru qillqarakma.

¿Kunatakisa qillqataxa aski wakisiri?

Yatiqiri masinakasampi aruskipapxañäni, ukatha jiskht’anakaru 
kutt’ayapxañani.

Qillqatana 
yatiyawipa 

apnaqasmati 
¿Kunjamathsa?

¿Kunanakansa 
kikipaxa, kunanakansa 

mayjt’ataraki uka 
lurawinakapaxa 

khaya Muñani ayllu 
chiqanakanxa?

¿Aski wakisiriti qillqatana 
yatiyawipaxa? ¿Kunathsa?

Aski wakisirisphati yaqha chiqanakana 
yapu uñjawipa uñt’añaxa. ¿Kunathsa? 

• ¿Kuna achunakasa Muñani jisk’a suyuna yapuchasixa?
• ¿Kuna laq’ullanakasa jiwra yapuru pisipayixa?
• ¿Kuna sutini laq’ullanakasa qhunaqhuna laq’uru manq’aspaxa?

• Yaqhipa jaqinakaxa  nayra pacha yatiwinaka apnaqasipkiwa.
• Jaqinakaxa yapunakapana marikitanaka suma uywapxi.

• … marikitanakaxa jiwra yapuna chhaqtapxi.
• … yapu chiqanakaru marikitanaka apapxi.

Jiskht’anaka askpacha ullapxañäni, ukatha qillqaña pankasaru 
qillqantapxañäni.

Ullaña tukuyasa

Yapunaka apthapipxanäni
T’aqa

22
a

h’

ch

Achachilanakasaxa manq’asiñataki kunaymana achu apthapipxirïtaynaxa:  
ch’uqi, ulluku, tiriwu, jiwra, yaqhanakampi. Uka achunakaxa janchisaru 
ch’ullqichiriwa. Utana manq’aña jani tukusiñapatakixa ch’uñuru, tuntaru, 
kayaru, tukuyasawa  imasipxirïna. 

Ukhama waña manq’aru tukuyatampixa yaqha suyuna jukiri 
achunakampisa chhalakipapxarakirïnawa, jani aylluna luratïpana: sawuta 
isinakampi, p’itatanakampi, k’anatanakampi, k’ullutha khitutanakampisa. 

Jichhürunakanxa, marka qhatuna alxañanaka utjxipana, akïri nayrapacha 
yatiwinakaxa chhaqtaña munxaraki. Alxirinakaxa qullqirukiwa alxaña 
munxapxi. Ukhamïpana, ¿kunjamsa ayllunakasana uka yatiwinaka jani 
chhaqayapxsna?, sasasa jiskht’asiraksnawa. 

Yapunaka apthapiñatha juk’ampi 
yatxatañäni

2

1

Jamuqanaka uñxatäsina, qillqaña pankamaru sikt’awinakaru 
kutt’ayma. 

Jutiri jiskht’anakampiwa yanapt’asisma. 

• ¿Kunsa jamuqankiri jaqinakaxa lurasipki? 
• ¿Kuna achunakasa ayllunakana jilapacha apthapiña utjixa?
• ¿Kunjamsa achunaka apthapisipxtanxa?
• ¿Kunsa wilamasinakaxa ch’uqi llamayuwina lurapxi?
• ¿Kunathsa ch’uqi llamayuñana wajasiñaxa utjixa?

• ¿Jamuqanakana jilapacha kuna lurawisa uñjasixa?
• ¿Jamuqatanakatha, jilapacha kunsa ch’uqi llamayuwitha arsupxsnaxa?
• ¿Kunsa wilamasinakaxa janïra ch’uqi llamayuña qalltkasa, ukhamaraki 

ch’uqi llamaykasaxa lurapxi?
• ¿Kuna achunakasa ayllumana jilapacha apthapiña utjixa?
• ¿Khitinakasa achunaka apthapiña yanapchitaspaxa?

Jamuqanaka uñxatma, ukatha yatiqiri masinakampi aruskipapxma. 

1

Yatxatma. Kuna achunakasa ayllumana jilapacha apthapiñaxa utji 
ukxata qillqaña pankamaru qillqma.

Ullapxarakiñäni 

Janïra ullkasa

Janïra qillqata ullkasa, jamuqanaksa p’iqinchapsa uñxatma, 
ukatha qillqaña pankamaru kutt’ayma.

1

2

Uñakipañäni ukatha jiskht’anakaru arumpi jaysapxañäni.

Juk’ampi yatxatapxañäni ukatha qillqaña pankasaru qillqäsina  
jaysapxañäni.

• ¿Kunsa jamuqatanakana uñjapxtanxa?
• ¿Kuna tuqithsa jamuqanakana jaqinakaxa aruskipasipki? 
• ¿Kunathsa wilamasinakaxa ch’uqi llamayuwina waja lurapsipxi?
• ¿Kuna juk’ampi yatiwinakasa ch’uqi llamayuwina apnaqataskixa?

• ¿Kuna tuqithsa qillqataxa arspachäni?
• ¿Kunathsa ukhama amuytaxa?, paya amuyunakampi arxatma.
• ¿Kunathsa jamuqankiri jaqinakaxa wajasiña tuqithxa aruskipapxi?
• Jamuqanakathxa, ¿kuna yatiwinaksa qillqatana jakipxsnaxa?
• ¿Kunatakisa qillqata ullapxañäni?

Ch’uqi llamayuwina wajasiñxata

Llamayuwina 
wajasiñaxa wali 

khusawa.

Nayaxa waja 
lurasipunirïthwa.

Nayaxa wajasiña 
munarakthwa.

2

Jichhaxa, akïri qillqata ullarakma. 

Ullkasa

Qhuchiraya wali suma aylluwa. 
Ukana jakasiri jaqinakaxa ch’uqi 
llamayuwina wajasiñatakixa wali 
k’uchiwa ch’uqi llamayrantapxi. 

Antulina imillaxa waja putuku 
pirqañatakiwa, uraqi chhijllawasina, 
khula ukhamaraki k’urpa apthapi. 
Ukatha thayana sarawipa 
yatiñataki  laq’a khuyt’araki. 
Ukatha waja putuku thaya tuqiru 
uñtata pirqsuraki. Pirqsutäxipansti 
kikipa phara alinkunakampiwa 
phaykatasina wali q’uljayaraki. 

Q’ulitäxipana suma p’ujsa ch’uqwa 
yanapiripampi waja putukuru 
allintaraki. Ch’uqi jump’itatipanxa, 
jayumpiwa jach’inti jani 
khallurañapataki.

Waja qhatitäxipana, mayawjaruwa 
allsuraki. Ukatha qutthapisinwa, 
qilachumpi jawq’akipi. Ukatha, 
kisumpi ch’aqumpi kunwa 
manq’asipxaraki.

Ch'uqi llamayuwina wajasiñxata

ch’aqu = phasalla   khuyt’äsina = wichhtäsina   khallurañapataki = ch’uqirañapatak  
sikt’awi = jiskht’awi

Arunaka qhananchapxañäni.

Jiskht’anaka walipacha ullapxañäni, ukatha qillqaña pankasaru 
jaysapxañäni.

Ullaña tukuyasa

1

2

3

4

Jichhaxa jiskt’awinakaru kutt’ayma.

Qillqata ullatama mayampi uñakipäsina kuna lurawinakasa wali 
wakisirixa uka arxatma.

Qillqatana akawja chiqanaka ullma, ukatha jiskht’anakaru kutt’ayma.

Mayampi ukawja qillqata ullma, ukatha kunathsa kamachi uka 
amuyma.

• ¿Kunanaksa qillqatana jaqinchirinakapaxa lurapxi?
• ¿Kunjamasa waja putukuxa pirqsuña?
• ¿Kamachisa Antulinaxa thayana sarawipa yatiñatakixa?
• ¿Kunathsa wajata ch’uqinakaxa yaqha pachanakanxa khallurixa?

• ¿Kawki tuqiru uñtatasa waja putukuxa pirqaña?
• ¿Kunathsa jayumpi jach’intaña?

• ¿Kunsa mayïri qillqatampi jiskht’awipampixa yatiychistu?
• Kunsa payïri qillqatampi jiskht’awipampixa yatiychistu?

• Antulina imillaxa waja putuku pirqañatakiwa, 
uraqi chhijllawasina, khula ukhamaraki 
k’urpa apthapi. Ukatha thayana sarawipa 
yatiñataki laq’a khuyt’araki. … ¿Kunatakisa 
laq’a khuyt’pachaxa?

• Q’ulitäxipana suma p’ujsa ch’uqwa 
yanapiripampi waja putukuru allintaraki. 
Ch’uqi jump’itatipanxa, jayumpiwa jach’inti. 
¿Kunathsa jayumpi jach’inti?

5 Yatiqiri masinakamampi qutuchasïsina, jiskht’awinakaru 
kutt’ayapxma. 

Jichhaxa yatipxtanwa kunjamasa waja lurasiñaxa. Ukatha waja 
lurañataki maya lurawi qillqa wakichapxañäni.

• ¿Wakisiriti qillqata ullatana yatiwipaxa? ¿Kunathsa?
• ¿Kunatakisa jamuqanakampi chikanchasixa qillqata ullataruxa?
• ¿Qillqatana yatiwinakapa apnaqañaxa wakisisphati? ¿Kunjamatha?

Ullma ukatha akïri jiskht’anaka qillqaña pankamaru qillqma.
a. ¿Jasakiti lurawinakaxa phuqachasi ullaña tukuyatathxa?
ch. ¿Kuna jani walt’awinaksa jaktaxa?
chh. ¿Kunjamsa k’atampi khust’ayasmaxa?

6

7

Yatiqiri masisampi aruskipañäni, ukatha jaysapxañäni.

Yatiqatanakamatha lup’ikipma.

¿Kunatakisa qillqatana jamuqanakaxa uchasixa?

¿Ullatamaxa wakisiriti? ¿Kunathsa?

¿Wajasiña tuqitha ullañaxa wakisirïpachati? ¿Kunathsa?

Ayllumana kunjamasa 
wajaxa lurasi uka tuqitha 

jilayri jaqinakaru jiskht’ma. 
Ukatha qillqaña pankamaru 

qillqma.

Yaqha markana waja lurañatha uñt’apxañäni.

Janïra ullkasa

Janïra ullkasa qillqaña pankasaru qillqaqapxañäni.
• ¿Kuna yatiyawsa qillqatana jikxatañänixa? 
• Qillqatana p’iqiñchapatha, ¿kunjamsa yaqha markanakana waja 

luraña yatipxpachaxa?

Pachamanq’axa 
Wankawillka suyuna 
wali uñt’ata suma 
manq’apawa. Ukasti 
ch’uqi, jawasa, chujlu, 
jisk’a chiwuna ukhamaraki 
wank’una aychapampi 
kanksuñatakiwa.

Lurañatakixa uraqiwa 
p’iysuña, ukatha 
lawampi parichsuta qalanakawa uskuntaña. Ukxaruxa, 

watakayampi kuminumpi pimintampi 
wayk’ampi wakichata aychanakawa 

pari qalanaka patxaru apxataña, 
ukhamasa ch’uqi, yuka, kamuti, 
tunqu puya, kisu, jawasasa 
ukhama uchañarakiwa.

Paxtaruxa wasitatha pari 
qalanakampiwa juk’atha juk’atha 

suk’xataña. Tukuyañatakixa latanu 
llaqanakampi imxatawsina laq’ampiwa 

allxataña. Niya maya pachatha allsuwsina taqi munasiri 
jaqinakampi wilamasinakampisa wali suma manq’aña.

Wankawillka suyuna pachamanq’apa

Yaqha markanakana waja luraña 3

Qillqatana jiskht’awinaka jakiwsina kutt’ayma.

Akhama layku qillqatanaka uñachayapxamama, ukhata ukhamaru 
puriñataki phuqachañawa.

Ukhamaru puriñanaka ullapxañäni, ukatha ukhama layku qillqaña 
pankamaru qillqarakma.

¿Kunatakisa qillqataxa aski wakisirixa?

Yatiqiri masinakasampi aruskipapxañäni, ukatha jaysapaxañäni.

Manuluxa akhama siwa: kunapachatixa manq’aña waxta’asipxtanxa, ukaxa 
suma jaqïñaruwa tukuyasi. ¿Ukhama Manuluna amuyupampi jakthapismati? 
¿Kunathsa?

¿Kunatakisa jamuqaxa 
qillqataru uchaspachaxa?

¿Kunanakansa kikipaxa, kunanakansa 
mayjt’atatarakixa ayllumana waja lurañana 
Wankawilika Pachamanq’ampina?

Aski wakisirïsphati yaqha chiqanakana 
aski suma yatiyawinakapaxa. ¿Kunathsa? 
Arxathma.

• ¿Kuna wali suma uñt’ata manq’asa Wankawillka suyuna wakichasixa?
• ¿Kuna wakisirinakampi wakichatasa uka uñt’ata manq’axa?
• ¿Kunjama wakichañasa uka suma uñt’ata manq’axa?

• ... jisk’a chiwuna ukhamaraki wank’una aychapampi kanksuñatakiwa.
• Pachamanq’axa Pachamamaru achunakatha …

• … uchataxa janisa qhatikisphawa.
• … wakisirinakana qhatiñapatakixa.

Jiskht’anaka askipacha ullapxañäni. Ukatha qillqaña pankasaru 
qillqantapxañäni.

Ullaña tukuyasa

Juyphina kamachinakapampi
achunaka mayjt’ayapxañäni

T’aqa

33

Wilamasinakaxa ayllunakana walja juyphi juyphintañapa suyapxixa, ch’uñu 
ch’uñuchasiñataki, kayasiñataki, tuntasiñataki, ch’arki lurasiñataki. Uka 
manq’añanakxa walja marawa imasispxaxa.

Jichha pachanxa, Pachamama q’añuchatäxipana, Pachamama jani yäqatäxipana, 
yatirinakasa jani lumasa uñch’ukxipana, janiwa yatisxiti kuna pachasa juyphixa 
pirinini ukaxa. Yaqhipa maraxa juyphixa qhipakiwa puriniraki, yaqhipa maranxa 
nayrt’anirakiwa. 

Ukatha, juyphixa, ukhama sinti ch’amampi juyphintawsina, uywanaksa jiwarayi, 
ukhamasa 12 maranitha aynacharu

Ukhamïpana, ¿kunjamsa yatirinakaru warawara uñstanipana uñt’awipa 
ch’amanchaña yanapsna?

Juyphina kamachipatha yatxatapxañäni 

2

1

Jamuqa uñxatma, ukatha qillqaña pankamaru jiskht’awinaka 
kutt’ayma. 

Akïri jiskht’anakampiwa yanapt’asisma.

• ¿Kunsa jamuqana jaqinakaxa lurasipki? 
• ¿Kunjamsa manq’añanakasa imapxsna?
• ¿Kuna achunaksa juyphi pachana mayjt’aysna?
• ¿Kunsa kamachañasaxa achunaka imasiñatakixa?
• ¿Kuna achunakasa waña mach’a maranakataki imasiñaxa?

• ¿Jamuqanakaxa chiqana kuna tuqithsa yatiyistu?
• ¿Kunjamawa juyphina puriniwipaxa sasmasa?
• ¿Kunsa wilamasinakaxa janïra juyphi purinkipana ukhamaraki juyphi 

pachanxa lurapxi?
• ¿Kuna warawaranakasa juyphina puriniwipa yatiyasixa?
• ¿Khitinakasa warawaranaka uñjaña yanapistaspha?

Ayllumana juyphi juyphintañapataki kuna kasta warawarasa 
uñch’ukipxi ukxata yatxatma. Ukatha qillqaña pankamaru 
qillqma.

Jamuqanaka uñxatma, ukatha yatiqiri masinakamampi aruskipma.

1

Ullapxarakiñäni 

Janïra ullkasa

Janïra qillqata ullkasa, jamuqanakana ukhamasa qillqatana 
p’iqinchapa uñxatma, ukatha qillqaña pankamaru kutt’ayma.

1

2

Uñakipañäni, ukatha jiskht’anakaru arusampi kutt’ayañäni.

Juk’ampi yatxatapxañäni, ukatha qillqaña pankamaru qqillqäsina 
kutt’ayapxañäni. 

• ¿Kunsa jamuqanakana uñjapxtana?
• ¿Kuna tuqithsa jaqinakaxa jamuqanakana aruskipi? 
• ¿Kunjamsa juyphi puriniñapatha yatxatapxsna?
• ¿Kuna lumasanakasa walja juyphi puriniñapa yatiychistuxa?

• ¿Kuna tuqithsa qillqataxa yatiychistani?
• ¿Kunathsa ukhama amuytaxa?, pä amuyu arsma.
• ¿Kunathsa jaqinakaxa walja juyphina puriniwipa suyapxi?
• Jamuqanakatpacha, ¿kuna yatiyawsa jakiña muntaxa?
• ¿Kuna kasta qillqsa ullañänixa?

Ch’uñu luraña
Walipuniwa 

juyphixa 
purinixa.

Nayaxa k’atakiwa 
apilla, ch’uqi 
apatatäxa.

2

Ch’uñuxa patapampa 
ayllunakana lurasi. 
Ukaxa taqi jaqina sapüru 
manq’añaparakiwa. Ch’uñuxa 
llamayu phaxsina, mara t’aqa, 
ukhamasa willka kuti phaxsina, 
juyphiru apamukuta ch’uñsuta 
manq’awa. 

Kunapachati aylluna utjasiri jaqinakaxa ajllita 
ch’uqi ch’uñuwiru tilatati ukjawa qallti (ukjanwa 
ch’uñuchapxi). Paya aruma jani ukaxa kimsa aruma 
juyphiru apamukutäxipanxa, qhipüruxa jisk’a qutunaka 
qutucht’äsina takirañawa. Ch’uñuptxipanxa, lupiwjaruwa 
wañsuñapataki jaytaña, qaxurasa sillp’irasa waña 
ch’uñuptayañkama. Ukhamawa imxañataki wakichaña.

Ch’uñuxa  hierro, calcio; ch’amanchiri D, C, B6; 
magnesio, potasio uka taqi wakisirinakaniwa, ukhama 
yanapt’irinakani, ukampirusa almidón ukaniwa.

Ch’uñuxa puraka manqhasa ñanqha laq’unakatha 
jark’iriwa. Penicilina sata suma qullaniwa. Ukaxa puraka 
k’ichi ukhamasa puraka llixti uka usunaka qullañatakiwa. 

Jichhaxa, akïri qillqata ullma.

Ullkasa

Ch’uñu  

qaxuraña = qhaqhuraña

Arunaka qhanañchapxañäni.

Yatiyiri: Francisco Mendoza Yucra - nutricionista

Jiskht’anaka walipacha ullapxañäni ukatha qillqaña pankasaru 
kutt’ayapxañäni.

Ullaña tukuyasa

1

2

3

4

Qillqatana kutt’ayawinaka katjma, sich’iñchasmawa ukatha 
jiskt’awinakaru kutt’ayma.

Qillqata ullatama wasitampi uñakipma ukatha kunjamasa ch’uñu 
lurañaxa uka arxatma.

Qillqatana akïri t’aqapa ullma, ukatha jiskt’awinakaru kutt’ayma.

Wasitampi ukawja qillqata ullma ukatha, qillqatana yatiyawipa katjma.

• ¿Khitinakasa akïri lurawina chikt’apxi?
• ¿Kuna achunakasa juyphi juyphintawimpi mayjt’ixa?
• ¿Kunathsa walja juyphi juyphintawixa wakisi?

• ¿Kunjamasa ch’uñu luraña thakixa?
• ¿Kuna usunakathsa ch’uñu manq’äsina jark’aqasnaxa?

• ¿Kunansa qillqatampi jamuqampi jaqthaptixa? 
• ¿Kunathsa wawanakaxa akïri lurawina chikt’apxi?
• ¿Kuna pachanakansa chuñu luraña wakisixa?

Ch’uñuxa patapampa ayllunakana lurasi, 
taqi jaqinakana sapüru manq’añaparakiwa. 
Ch’uñuxa llamayu phaxsina, mara t’aqa 
ukhamasa willka kuti phaxsina juyphiru 
apamukuta ch’uñsuta manq’awa. 

Ullaña tukuyatathxa, akïri ullarakma.

Yatiyätati qillqata 
amtaxa, kamsañsa munixa 
phuqatpacha mä qillqataxa 

jischistu ukxa. 

5 Jichhaxa qillqata amta juk’aptayañamawa, jiskht’awiru kutt’ayasisa.

Jichhaxa qillqatana taypi amuyupa ch’umstaysnawa. Achunaka 
mayjt’ayaña tuqitha yaqha qillqata ullt’apxañäni ukatha taypi amuyu 
ch’umstayañäni. 

• ¿Askiti qillqatana yatiyapa 
ch’umsuñaxa? ¿kunathsa?

• ¿Kunatakisa qillqataru 
jamuqampi arkayañaxa?

• ¿Jakaña qillqatana 
yatiyatapaxa yanapirïktamti? 
¿Kunjamathsa?

• ¿Ullaña tukuyatatha jasakiti lurawinaka lurañaxa?
• ¿Kuna jani walt’awinaksa jakiwthxa? 
• ¿kunjamsa khusaptawthxa?
• ¿Qillqatana taypi amuyupa jakiñaxa jasakïnati?
• ¿Kunatakisa qillqatana yatiyawipaxa wakispachïtani?

6

7

8

Qillqirixa: ¿Kunatakisa qillqata qillqawpachaxa?

Yatiqiri masinakasampi aruskipañäni ukatha kutt’ayañäni.

Yatiqatanakasatha lup’iwapxañäni.

¿Kuna tuqithsa 
qillqataxa 
jilapacha arsu?

1. Nayrïri qillqata phuqatpacha 
uñakipma.

2. Sapa t’aqaxa kuna tuqithsa 
arsuxa uka ullarakma

3. Uka kutt’ayawiru ch’amañchiri 
jisk’a amuyu thaqma.

Yaqha markanakana ch’uñu lurawipa uñt’añataki ullapxañäni.

Janïra ullkasa

Janïra ullkasa qillqaña pankasaruwa qillqaqapxañäni.
• ¿Kuna yatiyawsa qillqatana jikxatapxañänixa?
• Qillqatana p’iqiñchapatha, ¿Kunjamäpachasa yaqha 

markanakana ch’uñu lurawipaxa?

Wankawilika suyuna 3850 m.s.n.m. patxana utjasiri jaqinakaxa 
achunaka satañaruwa waytasipxi, niyasa juk’ampixa ch’uqi achunaka 
achuqayañaru.   

Chiri sutini kasta ch’uqixa nayrapachatha 
achuqayata achuwa, ukawa sumpacha 
ch’uñu lurañataki waliraki,  kuna 
pachati akïri ch’uqinakaxa juyphimpi 
ch’uñuptayatäxi ukjaxa manq’t’ataxa 
sumapuniwa.

Chuñuxa nayra achachilanakasathpacha 
manq’atarakiwa. Janchisataki walja wakisirinakaniwa. Ch’ama churiri 
manq’awa: fibra, calcio, fósforo ukampirusa hierro ukanaka churistu. 

Chuñuxa mara t’aqa, willka kuti phaxsinakana lurasiraki. 
Ch’uñuñatakixa, urunxa 18ºC ukjawa lupixa ukatha arumanakaxa 
-10ºC ukjaruwa saraqaraki. Ch’uqixa arumawa juyphiru uchataraki, 
ukatha uruxa wali lupinkarakiwa. Qhach’u ch’uñuptipana, ukxaruxa 
ch’uñurata ch’uqixa takirasina umapa sillp’ipawa apsuñaraki.

Ukatha niya 20 jani ukaxa 30 urunakawa jichhutha wakt’ayata 
ch’ujllunakaru jalkiri jawira umaru apantañaraki, microalcoloides 
ukanaka saraqañapataki. Ukathxa, umapa ch’umstañatakixa 
takirañawa, qhiparuxa niya 5 jani ukjaxa 8 urunaka lupiru 
wañarañapataki wañachiñaraki. 

Yatxatiri: Silvia Sarapura de la Universidad de Guelph, On. Canada

Wankawilika jach’a suyuna ch’uñu lurawipa

 Yaqha markanakana ch’uñu lurawipa 3

Qillqatana kutt’ayawinaka katjma ukatha jiskht’awinakaru kutt’ayma. 

Wakt’awinaka qillqañamataki akïri kunanakathsa kamachaspha uka 
uñacht’ayapma. 

Akïri wakt’awinaka qillqma, kunanakathsa kamachpachaxa uka 
qillqaña pankamaru qillqsma. 

¿Kunatakisa qillqataxa qillqasi?

Yatiqiri masinakasampi aruskipapxañäni ukatha kutt’ayapxañäni.

• ¿Kuna sutinisa Wankawilikana achuqiri ch’uqixa?
• ¿Kuna ch’amañchirini, ch’ullqiñchirinisa ch’uñuna?
• ¿Qhawqha pachasa ch’uñuxa umankañapa?

• Ch’uqinakaru walja juyphintañapatakixa akhama thayawa wakisixa …
• Ch’uñuxa umatha apsutathxa lupiru wañsuyañaxa niyä …

• … ch’uqiru mayjt’ayañatakiwa aski wakisirixa.
• … jalkiri jawiraruwa uchañaxa.

Jiskht’awinaka askipacha ullapxañäni, ukatha qillqaña pankasaru 
kutt’ayapxañäni.

Ullaña tukuyasa

¿Ayllumana 
qillqatana 
yatiyawipa 

apnaqasmati?  
¿Kunjamathsa?

¿Kunanakansa 
kikipaxa, kunanakansa 

mayjt’atarakixa 
ayllumana ch’uñu 

lurañana Wankawillka 
ch’uñu lurawimpina?

¿Qillqatana yatiyawipaxa aski 
wakisiriti? ¿Kunathsa?

¿Yaqha chiqanakana ch’uñu lurawipa 
uñt’añaxa aski wakisiriti? ¿Kunathsa? 

Janchisa k’umaräñapataki 
p’itaña sawuña yatiqapxañäni  

T’aqa

Ayllunakasana sawuña ukhamaraki p’itañasa juyphi qallta phaxsinakanxa mä 
aski lurawiwa. Ukathwa wakisixa nayra pacha yatiwinaka jani chhaqtayaña, 
ukhamatha p’itañanaka, sañunaka lurañataki. Ukhama kikipasa 12 maratha 
aynacharu wawanakatha usunaka jark’aqañatakisa nayra yatiwinakaxa aski 
wakisiriwa. 

Jichha pachana ayllunakasanxa janikiwa p’itaña tuqitha uka nayra yatiwinaka 
yatirisa p’itata isinaka uchasirisa utjxarakiti. Niyasa jichha pacha wayna 
tawaqunakaxa qhatuna ina japhalla alata isinakakwa munxapxaraki.  

Ukhamïpana, ¿kamachsnasa uka sawuña yatitanaka juk’ampi wali 
ch’amanchañataki? 

Sawuña, p’itañatha juk’ampi 
yatxatapxañäni 

2

1

Jamuqa uñxathma ukatha qillqaña pankamaru jiskht’awinaka 
kutt’ayma. 

Akïri jiskt’anakampiwa yanapt’asisma. 

• ¿Kunsa jamuqana jaqinakaxa lurasipki? 
• ¿Kunjamsa jiwasana isinakasa p’itapxsnaxa?
• ¿Kuna isinaksa juyphi pachana uchastaxa?
• ¿Kunsa lurapxsna aski isisiñatakixa?
• ¿Kuna isinakasa juyphi pachataki p’itasiñaxa?

• ¿Kuna tuqithsa jila chiqana jamuqaxa uñachayi?
• ¿Jamuqanakatjama, kunsa ayllumana p’itaña tuqitha sasmaxa?
• ¿Kuna lurawinaksa wilamasinakaxa p’itaña nayrapacha uka pachansa 

lurapxi?
• ¿Kuna sawuña, p’itaña ukhamasa yaqha lurawinakasa ayllumana utjixa?
• ¿Khitinakasa sawuña, p’itaña yatichchitaspha?

Ayllumana kuna yatiwi lurawinaksa uñt’apxi uka yatxatma. 
Ukatha qillqaña pankamaru qillqma.

Jamuqanaka uñxatma, ukatha yatiqiri masinakamampi 
aruskipapxma. 

1

Ullapxarakiñäni 

Janïra ullkasa

Janïra qillqata ullkasa, qillqatana jamuqanakapa ukhamasa 
p’iqiñchapa uñxatma, ukatha qillqaña pankamaru kutt’ayma.

1

2

Uñakipañäni ukatha jiskht’anakaru arumpi kutt’ayapxañäni.

Juk’ampi yatxatapxañäni ukatha qillqaña pankasaru qillqäsina 
kutt’ayapxañäni. 

• ¿Kunsa jamuqatanakana uñjapxtanxa?
• ¿Kuna tuqithsa jamuqana jaqinakaxa aruskipasipki? 
• ¿Kunjamsa isinaka sawuñataki, p’itañatakixa wakichasipxtanxa?
• ¿Kuna p’itañxata yatiwinaksa ayllumana lurapxi?

• ¿Kuna tuqithsa qillqataxa yatiypachäni?
• ¿Kunathsa ukhama amuytaxa?, pä amuyu arxatma.
• ¿Kunathsa ayllunakana jaqinakaxa sawuña, p’itaña lurapxi?
• Jamuqanakatjama, ¿kuna tuqithsa ullañänixa?
• ¿Kuna kasta qillqathsa ullañänixa?

Isinaka sawuña, p’itaña
Chusi sawuñataki 
wakichasipxañäni. Nayaxa k’atakiwa 

chusi sawuñataki 
wakichasijaxa.

2

Suma panqara imilla, iwija awatt’arapita.
Jiwalla munata yuqalla, allphachu 
awatt’arapita.

T’awra yawirt’arapita ukatha qapt’añataki
t’awra llawirt’arapita ukatha qapt’anataki.

Juñinaka samicht’arapita ukatha k’antarapita.
Juñinaka samicht’arapita ukatha khiwirt’arapita.

Awayu tilt’arapita suma samichanakampi.
Punchu sawt’arapita k’uchi jakasiñataki.

Qillqata askichiri: Panqara Lulu
 Imilla Wanka

Jichhaxa, akïri qillqata ullarakma.

Ullkasa

Sawuñataki wakichaña

Taqinitaki warurt’aña munäsinxa arutasïsina t’axllinakampi, 
takinakampi yanapt’asïsina wankt’apsnawa.

Kunjamsa yatichirixa warurt'a ullixa uka ist'apxanäni.
Yatiqiri masinakasataki jach'a arumpi ullapxañäni.
Yatichirisana yatichataparjama warurt'apxañäni.
Mayampi sapa mayni warurt’a ullapxañäni.

Yatiñamataki: kutxataña t'aqaxa sapa t'aqa warut’käsinwa kutxataña.

Kutxataña 
t'aqa

1ri 
t'aqa

2ri 
t'aqa

3ri 
t'aqa

Aski yäqañampi 
ullapxañäni, jani 

ch’aqanakathsa, samaraña 
ch’aqathsa armasisa.

Jiskht’anaka walipacha ullapxañäni ukatha qillqaña pankasaru 
kutt’ayapxañäni.

Ullaña tukuyasa

1

4

2

3

Qillqatana kutt’ayañanaka jakipxañäni, sich’iñchasmawa, ukatha 
jiskt’awinakaru kutt’ayma.

Wasitampi qillqatana t’aqa apaqata ullma, ukatha qillqatana 
yatiyawipa jakma. 

Ullatama wasitatha uñakipma, ukatha amuyma kunjamasa sawuñaxa.

Qillqatana akawja t’aqapa ullma, ukatha kutt’ayma. 

• ¿Khitinakasa ayllu lurawina chikt’ixa?
• ¿Kuna sawuña, p’itañasa ayllumana lurasixa?
• ¿Kunathsa wakisirïpacha nayra pacha p’itaña yatiwinaka jani 

chhaqtayañaxa?

• ¿Kuna jaqthapiwsa jamuqampina, qillqatampina jaktaxa? 
• ¿kunathsa akïri lurawina chachasa, warmisa lurapxi?
• ¿Kunathsa jila chiqana puñchuxa chachanakana uchasitaxa?

• ¿Kuna lurawinakasa  chusi sawuñataki arkañaxa?
• ¿Kuna usunakathsa p’itata isinakampi jark’aqasnaxa?

Juñinaka samicht’arapita ukatha 
k’antarapita. 
Juñinaka samicht’arapita ukatha 
khiwirt’arapita.

Yatiyätati, warurt’anakaxa 
warurt’irinakana sarnaqawipa, 

lurawinakapa qillqatawa.

Qillqata ullawasina, akïri qillqata ullarakma.

5 Jichhaxa warurt’xata amuyuñäni, jiskht’anaka ullasa:

Jichhaxa warurt’ana yatiyatapa ch’umstaysnawa, mä warurt’a 
qillqsnawa.

• ¿Aski wakisiriti mä warurt’a ullaña qillqañaxa? ¿kunathsa?
• ¿Kunatakisa warurt’kasa t’axllinakampi yanapasi?
• ¿Jakawimana warurt’ana yatiwipaxa yanapt’irïktamti? 

¿Kunasa?
Wali suma munasiñampi qillqatawa.
Warurt’asawa, kamsasa qhitirusa, 
kunanaksa saña munapxtana uka 
tuqitha qillqaraksnaxa.

¿Khitinakaru, kunaru amuyata 
qillqatasa?
Qillqirixa amtasisphawa: kunaymana 
sarnaqawipatha, markapatha, 
wilamasinakapatha, uywanakatha, 
irnaqawipatha, ukhama. 

¿Kunjama qillqatasa?
T’aqa, t’aqa qillqatawa, ukatha sapa 
t’aqaxa, sapa jarasa, maya suma 
amuyunikiwa.
Yaqhipa warurt’anakaxa maya 
t’aqapanxa kutxatañarakiwa.

   ¿Kunjama qillqañasphasa?
Kunapachatixa maya warurt’a 
qillqapxsna ukhaxa nayraqata 
wankañäsphawa.
Ukatha suma amuyumpiwa taqi 
arunaksa wakisirirjama qillqapxsnaxa.

• ¿Jasakiti lurawinaka lurañaxa ullaña tukuyatathxa?
• ¿Kuna jani walt’awinaksa jakiwthxa? 
• ¿Kunjamsa juk’ampi ch’ullqinchasthxa?
• ¿K’atakiti qillqatana yatiwipa jakiwthxa?
• ¿Kunatakisa qillqatana yatiwipaxa wakispachitani?

6

7

8

Qillqirixa: ¿Kunatakisa akïri qillqata wakichpachaxa?

Yatiqiri masinakasampi aruskipapxañäni ukatha kutt’ayapxañäni.

Yatiqatanakasata lup’iwapxañäni.

Warurt’a

Yaqha markana p’itañanakapa uñt’añataki ullapxañäni. 

Janïra ullkasa

Janïra ullkasa qillqaña pankasaruwa qillqaqapxañäni.
• ¿Kuna yatiyawsa qillqatana jikiñänixa? 
• Qillqatana p’iqiñchapatjama, ¿kunjamsa yaqha markanakana 

sawu luraña yatipxpachaxa?

Wakisiri yänaka:

• Algodón sata ch’anka kisananaka: ch’iyara ch’anka, chupika ch’anka, 
q’illu ch’anka, niya larama ch’anka.

• Sawuña lawanaka: chiyati, timati sata 
lawanaka, yaqhanaka.

• Lawa ch’akurunaka.

Luraña:

1. Nayraqata maya jach’a ch’akuru 
k’utantaña, ukatha wiskharu uñtata 
sawu lawa ch’uqantaña.

2. Ch’ankanaka purapata qawayata qawayaru wayuntäsina 
wayuntäsina muyjayaña samichatanaka siqinchañkama.

3. Sawuña tilataxa kimsa warathsa jilpachäñapawa, 
qawayanakaparusa jilt’ayata wayt’añataki. 

4. Ch’ankanaka ilantatäxiphana chiyati sata lawampi sawuña.

5. Sawuñataki sawurixa pishin sata jant’akuruwa qunt’asiñapa. 
Ukatha wak’achrantasisina illawa ch’anka (chiyati- shipibo) 
manqhatha patxaru apsusina waykatasina sawuña qallantaña 
tukuyañkama.

6. Warminakakiwa sawuñapa.

7. Sawuñaxa niya maya phaxsi, paya phaxsithwa sawuña tukupxi.

Shipibo Konibo sata aylluna sawuña lurañatha

Yaqha markanakana sawuñatha 3

Qillqatana kutt’ayawinaka katjma ukatha jiskt’awinakaru kutt’ayma. 

Akïri lurawi uñt’ayapxamama, ukatha kutt’ayma kuna lurawisa 
nayraqatapana phuqasixa.

Akïri lurawi uñt’ayapxamama, ukatha kutt’ayma kuna lurawisa nayra 
lurasixa.

¿Kunatakisa qillqataxa qillqaspacha?

Yatiqiri masinakasampi aruskipapxañäni ukatha kutt’ayañäni.

• ¿Kuna sutinisa qillqata ullatamana p’iqiñchapaxa?
• ¿Kuna yänakasa lurañatakixa wakisirixa?
• ¿Qhawqha lurawinakasa phuqañaxa shipibo konibo jaqinakana 

sawuñanakapanxa?

• (…) Ch’ankanaka purapatha qawayatha qawayaru wayuntäsina 
wayuntäsina muyjayaña samichatanaka siqinchañkama.

• Sawuña tilataxa kimsa warathsa jilpachañäpawa, qawayanakaparusa 
jilt’ayata wayt’añataki.     

Jiskht’anaka askipacha ullapxañäni ukatha qillqaña pankasaru 
kutt’ayapxañäni.

Ullaña tukuyasa

¿Kunjamathsa 
sapüru sarnaqawina 
qillqatana yatiyapa 

apnaqasmaxa?

¿Kunanakansa 
kikipaxa, kunanakansa 

mayjt’atatarakixa 
ayllumana sawu 

lurañaxa Shipibo Konibo 
sawunakapampina?

¿Jumatakixa wakisiriti qillqatana 
yatiyapaxa? ¿Kunathsa?

¿Aski wakisirisphati yaqha chiqanakana aski suma 
sawuña yatiyawinakapaxa? ¿Kunathsa? 

Jaqichasiritaki utachapxañäni
T’aqa

55

Ayllunakasana uta utachasiñaxa mä aski wakisiri nayra pacha lurawiwa. Kuna 
pachatixa wayna tawaqusa panichasxapxi ukjaxa suma utjasiñataki, yuqallana 
awki taykapaxa kawki chiqaruti uraqi uñxatayki ukawjaru uta utachasipxi. 
Ukhamaypana taqiniwa aylluna uta k’ataki utachasiñapataki yanapt’apxaraki. 

Jichha pachanaxa janikiwa ayni ukhamasa mink’a uka nayra yatiwi lurawinakaxa 
utjxarakiti. Chhaqtañakwa munxaraki. Jichhürunakana panichasiri wayna 
tawaqunakaxa utanakapsa chaninchasnakwa luraña munxapxaraki: uta luraña 
yatirinakampi k’atakiwa lurjayapxi. Taqi ukanakxa lurarakiwa panichasiwi 
qullqimpi.    

Ukhamïpana, ¿kunjamsa wilamasinakataki utanaka khusa utachasiñapa 
yanapsna?

Uta lurañanakatha juk’ampi 
yatxatapxañäni

2

1

Jamuqanakaparjama, qillqaña pankamana jiskt’awinakaru kutt’ayma.  

Akïri jiskht’anakampiwa yanapt’asisma. 

• ¿Kunsa jamuqana jaqinakaxa lurasipki? 
• ¿Kunjamsa utanakasa lurasipxsnaxa?
• ¿Kuna yänakasa utachañataki wakisixa?
• ¿Khitinakasa ayllunakasana utanaka utachapxi?
• ¿Kuna nayra pacha lurawinakasa ayllunakasana utjaskixa?

• ¿Kuna tuqithsa jila chiqana jamuqanakaxa yatiyi? 
• ¿Jamuqanakathpacha, kunsa ukhamawa uta utachañxatxa sasmaxa?
• ¿Kuna lurawinaksa wilamasinakaxa janïra utachkäsina ukhamasa uta 

utachawina lurapxi?
• ¿Kuna yänaksa ayllumana uta utachañataki apnaqapxi?
• ¿Khitinakasa utasa utachasiña yanapchistasphaxa?

Jamuqanaka uñxatma, ukatha yatiqiri masinakamampi aruskipma. 

Yatxatma, kunjama utanaka utachañasa ayllumana utjixa. 
Qillqaña pankamaru qillqma.

1

Ullapxarakiñäni 

Janïra ullkasa

Janïra qillqata ullkasa, qillqatana jamuqanakapa ukhamasa 
p’iqiñchapa uñxatma, ukatha qillqaña pankamaru kutt’ayma.

1

2

Uñakipañäni ukatha jiskht’anakaru arumpi kutt’ayapxañäni.

Juk’ampi yatxatapxañäni, ukatha qillqaña pankasaru qillqäsina 
kutt’ayapxañäni 

• ¿Kunsa jamuqatanakana uñjapxtanxa?
• ¿Kuna tuqithsa jaqinakaxa jamuqana aruskipasipkixa? 
• ¿Kunjamsa uta lurapxtanxa?
• ¿Kuna lumasanakasa uta utachaña tuqitha utjawisana yatiychistuxa? 

• ¿Kuna tuqithsa qillqataxa arspachäni?
• ¿Kunathsa ukhama amuytaxa?, pä amuyu arsma.
• ¿Kunathsa jaqinakaxa uta utachasiña munapxi?
• Jamuqanakatjama, ¿kuna yatitawinaka jakijaxa jistasa?
• ¿Kuna kasta qillqathsa ullapxañänixa?

Uta utachaña
Uta 

utachasiñatakixa 
wakisiwa uraqi 

uñxataña.
Nayaxa suma 
jakasiñataki 

wilanchu lurajaxa.

2

Jichhaxa, akïri qillqata ullarakma. 

Ullkasa

Jichha panichasitana uta lurasiñapatakixa nayraqata uraqiwa 
uñxataña. Ukatakixa yuqalla wawana awki taykapawa uraqi 
uñxatayi. Ukatha wali suma utjasiñapataki sutiparu walja 
ch’allasiñawa, jani ukaxa mä luqtasa lurañawa. 

Nayraqataxa uta luraña 
qalltañatakixa jurimpi qalampiwa 
uchantaña. Ukatha suma 
utjasiñapataki kikipasa nayraqataru 
mistuñapataki pusi k’uchuru akïri 
yänakampi mä luqtawa lurañaxa: 
winu, kuka, qawra sullu, jisk’a 
phukunaka, kalawila panqara 
yaqhanakampi. 

Uta simintaña tukuyasina, pirqaxa tika aruwimpiwa aptañaxa. 
Niya mä pä uruna mujinkama tukuyasiñapawa. Aruwi suma 
k’anantasiñapataki chaniparuwa ñiq’impi uskuña, ukhamarakiwa 
chikata aruwinakampisa tinkuyaña.  

Kunapachati utaxa utachaña tukuchasi ukjaxa, suti katuyaru 
ichuta wawarakiwa chakana apt’asita jutaraki. Ukaxa, 
ch’allxatawasina, uta patxaru uchañarakiwa. Uka chakanaxa uta 
utachiri yatirina uchatäñapawa.

Ukxaruxa taqpachani utachirinakawa (machaqa chikanchasiri 
chacha-warmi, taqi wilamasinakapa, suti katuyaru ichuta 
wawanaka, aylluna p’iqt’iri jaqinakampi) ququ wayk’asipxaraki. 
Ukhamarusa jaxu k’uswa juk’ampi umantasxapxi.

Achuqallu-waychu sataxa mä k’uchisiña qhipa qhara uruna 
phuñchawiwa, machaqa jaqinakana nayraru sartapxañapataki, 
jilaqiri jukirinaka apthapïsina, ukhamasa jila alani uywanaka 
apthapiwasina ch’allañaxa.

lawkhaña = pirqaña      achuqallu = waychu

Arunaka qhanañchapxañäni.

Jiskht’anaka walipacha ullapxañäni, ukatha qillqaña pankasaru 
kutt’ayapxañäni.

Ullaña tukuyasa

1

4

2

3

Qillqatana kutt’ayawinaka jikxatañäni, sich’iñchäsina jiskht’awinakaru 
kutt’ayma.

Mayampi qillqatana t’aqapa ullma ukatha yatiyampina jamuqampina 
jaqthaptawipa jakma.

Qillqata ullatama wasitampi uñakipma ukatha arxatma uta utachaña 
lurawinakatha.

Akïri qillqatana t’aqapa ullma, ukatha kutt’ayma. 

• ¿Khitinakasa machaqa jaqinaka uta utachasiñapatakixa uraqi 
uñachayapxi?

• ¿Kuna yänakasa uta utachaña qalltañana luqtha lurañatakixa wakisixa?
• ¿Kunathsa uta utachaña qalltañataki luqta apxatañaxa aski wakisirixa?

• ¿Kuna jaqthaptawsa jamuqampi yatiyawimpina jaktaxa? 
• ¿Kunathsa yatirinakaxa uka lurawinkapxi?
• ¿Kunathsa utachaña qalltañataki k’intu wakichañaxa aski wakisirixa?

• ¿Kunjamsa ayllumana utanaka luraña yatipxi?
• ¿Khitinakasa machaqa jaqichasirinakataki utanakapa utachapxi?

Nayraqataxa uta luraña qalltañatakixa 
jurimpi qalampiwa uchantaña. Ukatha 
suma utjasiñapataki kikipasa nayraqataru 
mistuñapataki pusi k’uchuru akïri yänakampi 
mä luqtawa lurañaxa: winu, kuka, qawra 
sullu, jisk’a phukunaka, kalawila panqara 
yaqhanakampi.

¡Yatiyätati! Jamuqanakana 
ukhamasa qillqatana aski 

wakisiripatha yatiyasitapa.

5 Jichhaxa qillqatana yatiyawipampi ukhamasa jamuqa chikt’ki 
ukanakana jaqthaptawipa ch’umstayañamaxa. 

Jichhaxa jisnawa, jamuqanakaxa qillqatana wakisiri amuyu 
ch’umstayañaru yanapiwa.

• ¿Wakisiriti jamuqa uñxatañaxa? ¿Kunatha?
• ¿Kunatakisa jamuqampi qillqataru chikañchañaxa?
• ¿Jamuqanakaxa qillqatana suma amuyupatha yatiyistasphati? 

¿Kunathsa?

• ¿Ullaña tukuyatathxa jasakiti lurawinakaxa phuqayasi?
• ¿Kuna jani walt’awimpisa jikxatasthxa? 
• ¿Kunjamsa juk’ampi ch’ullqiñchasthxa?
• ¿Kuna tuqithsa qillqataxa yatiyi uka k’atakiti jikxathxa?
• ¿Kunatakisa qillqatana yatiyawipaxa wakisirixa?

6

7

Yatiqiri masisampi aruskipañäni ukatha kutt’ayapxañäni.

Yatiqatanakasatha lup’iwapxañäni.

Ukxaruxa, maya qawra 
kharjasina, wilapampiwa 
uta utachataru 
ch’allkatapxaraki. Uka 
utjañaru sutimpi uchasisa, 
ukhamasa suma k’umara 
jakasiñakiya churapxita 
sasawa ch’allasiña. 
Jichha pachaxa yaqha 
ayllunakanxa ukhama 
yatiwinakaxa chhaqtañaki 
munxaraki.



46 47

Yaqha markanakana utanaka lurawipa uñt’añataki ullapxañäni.

Janïra ullkasa

Janïra ullkasa qillqaña pankasaruwa qillqaqapxañäni.
• ¿Kuna yatiyawsa qillqatana jikxatapxañänixa?
• Qillqatana p’iqiñchapathjama, ¿Kunjamapachasa yaqha 

markanakana utanaka utachañapaxa?

Utachasiñatakixa suxta chunta lawanakawa wakisi ukaxa niyasa maya 
mitru chikanïñapawa sayt’apaxa. Uka lawanakana pirqapaxa kaña 
juwaruwata ukhamasa wanjana marirata lurata pirqanakanïñapawa, 
uka mariranakawa janisa k’ataki ñuskarakiti. 

Utachxatañatakixa tukilla 
wayllampi ch’ukxataña  ukhamwa 
khaysa Sacha Wasi Puyu 
aylluna, Pastasa suyuna utjasiriri 
qhichwa jaqinakaxa apnaqasipki. 
Uka markanxa payatunka 
wilamasinakawa utjasipxi. Uka 
chiqana jakasiri jaqinakaxa suxta 
qawayani utananaka lurasipxi. 
Suma jachanakawa, ukhamaraki 
khusa uñtanirakiwa. 

Uta patxaxa tukillampi utachxatatawa. Akïri tukillanakaxa 
ch’umi uraqinakana aliriwa. Ukhamawa niya 15 – 20 marakama 
jani thanthasiñapatakixa wali suma wakichañawa. Ukaxa 
jani ñusantañapatakiwa. Ukatha llaqanakaxa juwatuwa 
k’anatanakampiwa ch’uqantaña.

Juk’atha juk’athwa taqi chiqatha tupthapiyasina utaru wali suma 
uñnaqayaraki, niyasa kampanjama. Mayxaru tukuyataxa janiwa kuna 
jalluñsa umaxa aywintkasphati, ukhamawa jupanakaxa utachaña 
yatipxi.

Ch’umi tuqina uta utachaña

Yaqha markanakana uta utachañatha 3

Qillqatana kutt’ayanaka jikxatapxañäni ukatha jiskht’anakaru 
kutt’ayañäni.

Akhama amuyunaka uñt’ayapxamama, ukatha amuyatamarjama 
phuqachma.

Akïri amuyunaka ullarakma, ukatha qillqaña panakamaru wakisiri 
amuyu qillqasa phuqachma.

¿Kunatakisa qillqirixa uka qillqa wakichpachaxa?

Yatiqiri masinakasampi aruskipapxañäni ukatha kutt’ayapxañäni.

• ¿Kuna sutini lawanakasa uta sayt’ayañatakixa wakisi?
• ¿Qhawqchäñapasa uka lawanakaxa?
• ¿Qhawqha pachatakisa uka lawanakaxa uchasispha?

• Lawanakasa ukhamaraki yaqha yänaka jani ñusantañapataki wakisiwa…
• Umaru katt’asiri alinakaxa akïrinakawa…

• … ch’umi chiqanakana jilasixa.
• … uka chiqanakaxa wali suma uñnaqaniwa.

Jiskht’anaka askipcha ullapxañäni ukatha qillqaña pankasaru 
qillqaqapxañäni.

Ullaña tukuyasa

¿Ayllumanxa 
qillqatana 
yatiyawipa 

apnaqasmati? 
¿Kunjamathsa?

¿Kunanakansa 
kikipaxa, kunanakansa 

mayjt’atarakixa ayllumana 
uta utachañana Ch’umi 

chiqana utachawimpina?

¿Qillqatana yatiyawipaxa jumataki 
aski wakisiriti? ¿Kunathsa?

¿Jumatakixa aski wakisiriti yaqha markanakana 
uta utachawipa uñt’añaxa? ¿Kunathsa? 

Satañataki wakichasipxañäni
T’aqa

Nayra pachatha achunaka satañaxa wilamasinakana manq’aña utjañapatakixa 
yapu uraqi yuntampi, wirimpi wakichapxirïtaynaxa. Aylluna sarnaqirinakaxa 
armampi, llukumpi apnaqasipkakiwa ukhamasa yuntampiwa yanapayasipxi. 
Ukhamathwa ayllunakana jichhapachkamawa uka yapu luraña yänakaxa 
apnaqataski. 

Jichha pachanxa jiwra achuxa qhatunakana alxañatakikiwa phawasxi, 
mä qawqha jaqinakakiwa manq’apxi, yaqhipanakaxa arusa, phiriwusa 
alasiñatakirakiwa alxapxixa.

Ukhamïpana, ¿kunjamsa achunaka satañataki uraqi wakichasixa, walja achunaka 
manq’aña utjañapataki yanapapxsnaxa?



50 51

Ch’uqi satañatha juk’ampi yatxatañäni

2

1

Jamuqanakatjama, qillqaña pankamaru jiskht’anaka kutt’ayma. 

Jutiri jiskht’anakampiwa yanapt’asisma. 

• ¿Kunsa jaqinakaxa jamuqana lurasipki? 
• ¿Kuna achunakasa ayllunakana satañataki jilapacha utjixa?
• ¿Kunjamsa achunaka yapuchapxsnaxa?
• ¿Kunsa wilamasinakaxa ch’uqi satañataki lurapxi?
• ¿Kunathsa ch’uqi satañataki wamunpi uchañaxa?

• ¿Jamuqanakana kunasa jilapacha uñjasixa?
• ¿Jamuqanakathpacha, kunsa ch’uqi satañatha jilapacha arsupxsnaxa?
• ¿Kunsa wilamasinakaxa janïra ch’uqi sataña qalltkasa, ukhamaraki 

ch’uqi satkasaxa lurapxi?
• ¿Kuna achunakasa ayllumana jilapacha satañaxa utji?
• ¿Khitinakasa achunaka sataña yanapchitaspaxa?

Jamuqanaka uñxatma ukatha yatiqiri masinakampi aruskipapxma. 

Wakicht'añasawa

1

Kuna achunakasa ayllumana jilapacha satañaxa utji yatxatma. 
Qillqaña pankamaru qillqma.  

Ullapxarakiñäni 

Janïra ullkasa

Janïra qillqata ullkasa, jamuqanaka ukhamaraki p’iqiñchapa 
uñxatma, ukatha qillqaña pankamaru kutt’ayma.

1

2

Uñakipañäni ukatha jiskht’anakaru arusampi kutt’ayapxañäni.

Juk’ampi yatxatapxañäni, ukatha qillqaña pankasaru qillqantasa 
kutt’ayañäni.

• ¿Kunsa jamuqana uñjapxtanxa?
• ¿Kuna tuqithsa jaqinakaxa jamuqana aruskipasipki? 
• ¿Kunatakisa willamasinakaxa ch’uqi satapxi?
• ¿Kuna nayrapacha yatiwinakasa ch’uqi satawina apnaqataskixa?

• ¿Kuna tuqithsa qillqataxa arspachani?
• ¿Kunathsa ukhama amuytaxa?, pä amuyunakampi arxathma.
• ¿Kunathsa jamuqana jaqinakaxa kunaymana lurawinaka lurasipki?
• Jamuqanakatjama, ¿kuna yatitawinaksa qillqatana jakipxsnaxa?
• ¿Kunatakisa qillqata ullapxañänixa?

Ch’uqi satañataki wakichasipxañäni

Qhulanaka k’upaña

Wanunaka apsuña

Uraqi kutirpayaña

Uraqi qhulliña

2

Jichhaxa, akïri qillqata ullarakma.

Ullkasa

Satawixa ayllunakasana 
mä suma jach’a lurawiwa. 
Taqi ayllunkiri jaqinakana 
sarnaqawipanxa uka 
lurawilaykuwa taqinisa 
manq’ata sarnaqtana. 
Ukathwa achachilanakasaxa 
taqi yatiwinakapa  
jaytarakistuxa. Ukawa jichhürunakana apnaqatäskixa. 
Yaqhipa wayna tawaqu jaqichasirinakaxa janikiwa 
yatxapxiti, janirakiwa pachaparusa satapxisa. 

Jichha pachanxa janiwa nayra 
ch’uqinakaxa uywatäxiti. 
P’itikaña, qhaqhawiri, 
saq’ampaya, luntu, lluqu, 
wank’usullu, uka jathanakaxa 
chhaqtatakïxiwa. Ukhama 
kasta ch’uqixa wali p’ujsa wali 
muxsïriwa. Ukathwa ch’uqi 
laq’usa manq’antarakiri. 

Juk’ampisa nayra satañataki ukhamarusa qhipa pacha 
satañatakisa janiwa pachaxa uñjatäxiti, ukhamraki janiwa 
uraqinaksa uñt’apxiti.

Ch’uqi sataña  

¿Yatirïtati?

Nayra sataxa quta laka, jawira 
qawaya, juqhuwja, uma irpa 
ukawjanakarupuniwa luraña.

Jiskht’anaka walipacha ullapxañäni ukatha qillqaña pankasaru 
kutt’ayapxañäni.

Ullaña tukuyasa

1

4

2

3

Qillqatana kutt’ayawinaka jikxatañäni, sich’iñchasmawa ukatha 
jiskt’awinakaru kutt’ayma. 

Wasitampi ukawja qillqata t’aqa ullma ukatha, kunanakathsa wakt’ixa 
uka jaqthaptayawipa jakma. 

Qillqata ullatama wasitampi uñakipma ukatha kuna aski wakisiri 
lurawinakasa utji uka arxatma.

Qillqatana akawja t’aqapa ullma, ukatha kutt’ayma. 

• ¿Kunsa jamuqana jaqinakaxa lurapxi?
• ¿Ayllumana ch’uqi satapxiti?
• ¿Kuna achunaksa ayllumana satapxi?
• ¿Kunjamasa achunaka satañaxa?
• ¿Kunathsa satañataki nayrapacha wakichasiñaxa?

• ¿Kuna jaqthapatawjsa nayraqata t’aqampina jamuqampinxa jaktaxa? 
• ¿Kunathsa satañataki ch’uqi jatha ajlliñaxa? 
• ¿Kamachasphasa nayra pacha kasta ch’uqinaka chhaqtaspha ukjaxa?

• ¿Kunjamañapasa achunaka satañaxa?
• ¿Kunathsa nayra yatiwinakaxa jani chhaqtayaña?

Jichha pachanxa janiwa nayra ch’uqinakaxa 
uywatäxiti. P’itikaña, qhaqhawiri, saq’ampaya, 
luntu, lluqu, wank’usullu, uka jathanakaxa 
chhaqtatakïxiwa. Ukhama kasta ch’uqixa wali 
p’ujsa wali muxsïriwa. Ukathwa ch’uqi laq’usa 
manq’antarakiri. Juk’ampisa nayra satañataki 
ukhamarusa qhipa pacha satañatakisa janiwa 
pachaxa uñjatäxiti, ukhamraki janiwa uraqinaksa 
uñt’apxiti.

5 Yatiqiri masinakamampi qutuchasipxma ukatha kutt’ayapxma. 

Jichhaxa sataña tuqitha yatïsina, aylluna nayra kasta ch’uqinaka utjki 
uka tuqitha yatxatapxañäni. 

• ¿Wakisiriti qillqata ullatana yatiwipaxa? ¿Kunathsa?
• ¿Kunatakisa qillqataru jamuqanakampi chikanchasixa?
• ¿Qillqatana yatiwinakapa apnaqañaxa wakisisphati? ¿Kunjamatha?

Ullma ukatha akïri jiskht’anaka qillqaña pankamaru qillqma:
• ¿Jasakiti ullaña tukuyatathxa lurawinaka sarantayañaxa?
•  ¿Kuna jani walt’awinaksa jikxattaxa?
•  ¿Kunjamsa juk’ampi ch’ullqinchasismaxa?

6

7

Yatiqiri masisampi aruskipañäni ukatha kutt’ayapxañäni.

Yatiqatanakasatha lup’iwapxañäni. 

¿Kunathsa qillqataru jamuqampi 
chikañchaña?

¿Ullatamaxa aski wakisirjamati? 
¿kunathsa?

¿Sataña tuqitha ullañaxa aski 
wakisirïpachati? ¿Kunathsa?

Nayra sataña lumasanaka 
tuqitha aylluna jilïri jaqinakaru 
jiskt’asisa yatxatma. Ukatha 
qillqaña pankamaru qillqma.

Yaqha markana satawipa uñt’añataki ullapxañäni. 

Janïra ullkasa

Janïra ullkasa qillqaña pankasaruwa qillqaqapxañäni.
• ¿Kuna yatiyawsa qillqatana jikxatañänixa? 
• Qillqatana p’iqiñchapatjama, ¿kunjamsa yaqha markanakana 

achunaka sataña yatipxpachaxa?

Apichu achuxa wali ch’amachiriwa, ukhamarusa kunaymana 
usunakatha jark’aqasirirakiwa, kamuti manq’irinakaxa janiwa 
jank’akixa achachiptapkiti siwa.

Junt’u markanakanxa aka achxa kuna 
phaxsinsa satasipkakiwa, janiwa 
yuntampi lurapkiti jupanakaxa sataña 
wuntulampiwa sukanaksa lurapxi. Apichu 
achuxa Lima, Ancash, Lambayeque, La 
Libertad, Ica, Arequipa uka tuqinakanwa  
jilapacha achuxa. Aka achuxa paya kasta 
satañaniwa mayaxa ch’uqi satañaru uñtata kasta, yaqhaxa mayawjaru 
p’ajarayäsina ukatha apsüsina mallkintañarakiwa.

Ch’uqitakjama sukaxa lurañarakiwa, 
ukhamarusa saphaparu achuqiri 
juyrarakikiwa, kunaymana kasta 
apichu achunakawa utjaraki, janq’u, 
niya muraru, panti samicharu 
uñtatasa, yaqhanaka.

Achuqañapatakixa niya phisqa phaxsi suyañawa, phisqa phaxsi 
sarakipxi ukaxa yamasa jach’a apichu achunakwa katsnaxa.

Apichu achu tuqitha

Yaqha markanakana achunaka sataña 3

Qillqatana kutt’ayawinaka jikxatma ukatha jiskht’anaka kutt’ayma.

Qillqatana sarawiparjama phuqachañamataki, akïri jisk’a amuyunaka 
uñacht’ayapxamama. 

Akïri qillqata t’aqa ullma ukatha masinakamampi aruskipapxma.

¿Kunatakisa qillqataxa aski wakisiri?

Yatiqiri masinakasampi aruskipapxañäni ukatha kutt’ayapxañäni.

• ¿Kawki suyunakansa kamutixa satasi?
• ¿Kuna usunaka qullasiñatakisa kamutixa aski wakisiri?
• ¿Kunjamasa kamutixa sataña?

• Mayïrixa akhamawa satañaxa …
• Payïrixa uraqinaka p’iyarawäsina …

Ch’uqitakjama sukaxa lurañarakiwa, ukhamarusa saphaparu achuqiri 
juyrarakiwa, kunaymana kasta apichu achunakawa utjaraki …    

Jiskt’anaka askipacha ullapxañäni, ukatha qillqaña pankasaru 
qillqantapxañäni.

Ullaña tukuyasa

¿Kunathsa yaqhipa 
arunakaxa qillqatana 
kicht’ataru qillqasixa?

¿Kunanakansa 
kikipaxa, kunanakansa 

mayjt’atatarakixa 
ayllumana satañampina?

Mariyaxa yaqha markanakana sataña tuqitha ullañaxa 
uka markanakana satañapatha yatiyasixa. ¿Mariyana 

amuyupampi amuyumaxa jalthapiti? ¿Kunathsa?

¿Aski wakisirisphati yaqha chiqanakana achunaka sataña 
uñt’añaxa? ¿Kunathsa? Arxathma.

Suma satawina 
qamarapxañäni

T’aqa

Ayllunakasana yatirixa kuna pachansa kunaymana achu satañaxa ukxa 
wali uñt’ixa. Ukampirusa kunjama uraqirusa, kuna achusa, kawki chiqarusa 
satasisphaxa uksa uñt’iwa. Uka yatiwinakaxa yapu lurawinakana wali yäñawa.

Ukhamarusa jilïri mamanakana iwxanakapasa chanipa katuqañawa ahunaka 
suma achuqañapataki. Jatha churañatakisa Pachamamaruwa aytunaka 
luqtasiña. Jichha pachanxa, taqi kunasa mayjt’atawa nayra pachatha sipanxa. 
Pacha sarawinakasa mayja mayjäxiwa. Yaqha maranakanxa jallusa janirakiwa 
pachaparu purinxiti.

Ukhamïpana, ¿kunathsa nayrapacha achachila awichanakana satañataki 
yatiwinakapa tuqitha iwxanaka katuqañaxa wali askixa?Ukhamïphana: 
¿Kunjamsa nayrapacha achachilanakana yatiwinakapa satañataki iwxanaka 
katuqañxa yanapiriksna?

Suma satawitha  juk’ampi yatxatañäni

2

1

Jamuqanakatjama, qillqaña pankamana jiskt’awinakaru kutt’ayma. 

Jutiri jiskht’anakampiwa yanapt’asma. 

• ¿Kunsa jamuqana jaqinakaxa lurasipki? 
• ¿Kuna achunakasa aylluna jilapacha satañataki utji?
• ¿Kunjama iwxanaksa ch’uqi satañataki katuqapxtanxa?
• ¿Kunsa wilamasinakaxa ch’uqi satawina lurapxi?
• ¿Kunathsa ch’uqi satañana iwxanakaxa utji?

• ¿Kuna lurawisa jamuqana jilapacha utjixa?
• ¿Kuna lurawithsa jilapacha amuyasixa?
• ¿Kuna lurawinaksa wilamasinakaxa janïra satkasasa satawinsa sata 

tukuyasasa phuqapxi?
• ¿Kuna achunakasa ayllumana jilapacha utji?
• ¿Khitinakasa ayllusana suma satawina yanapchitasphaxa? 

Jamuqanaka uñxatma, ukatha yatiqiri masinakampi aruskipma. 

Kuna achunakasa ayllumana jilapacha satañataki utjixa ukxata 
yatxatasina, qillqaña pankamaru qillqma.

1

Ullapxarakiñäni 

Janïra ullkasa

Janïra qillqata ullkasa, jamuqanaksa p’iqinchapsa uñxatma, 
ukatha qillqaña pankamaru kutt’ayma.

1

2

Uñakipañäni, ukatha jiskht’anakaru arumpiki kutt’ayapxañäni.

Juk’ampi yatxatapxañäni, ukatha qillqaña pankasaru qillqawsina 
kutt’ayapxañäni.

• ¿Kunsa jamuqana uñjaptanxa?
• ¿Kuna tuqithsa jamuqana jaqinakaxa aruskipasipki? 
• ¿Kunathsa awichanakasaxa satañataki iwxanaka churistu?
• ¿Kuna juk’ampi yatiwinakasa achunaka satañatakixa utjaspha?

• ¿Kuna tuqithsa qillqataxa jilapacha arspachänixa?
• ¿Kunathsa ukhama amuytaxa? 
• ¿Kunathsa jamuqana jaqinakaxa chuqi tuqitha aruskipapxi?
• ¿Kuna yatiwinaksa qillqatana jakipxsnaxa?
• ¿Kunatakisa akïri qillqata ullapxañäni?
• ¿Kuna kasta qillqatäpachasa?

Ch’uqi suma achuqayañataki iwxanaka

¿Kunathsa 
kustalanxa
maya juk’a 
ch’uqixa 

pucht’ixa?

¿Kunathsa
chika satawinxa

kustalathxa 
ch’uqxa
payatha

payatha piyt’aja
sasa irsuxa?

Jichhaxa 
kunjamäpachänisa

ch’uqi satatasaxa uka
uñxatañäni.

2

Jichhaxa, akïri qillqata ullarakma.

Ullkasa

Ch'uqi suma achuqayañataki 
iwxanaka

Ch'uqi jatha kastanaka

Ch’uqi satañxata  
yatiwi

Ch'uqixa nayrathpacha 
suma manq'awa. 

¡Uywasipxapuniñäni! 

Ch'uqi jathaxa janïra satkasina 
lupimpi ch'uxñarayañaxa.

Uywa wanuxa ch'uqi aliru wali  
jilañapataki, walja achunïñapataki, 
sumäñapataki yanapixa.

Alata wanuxa jaxu, jani p'ujsa 
ch'uqi achunakaru achuqayi.

Ch'axmi wilani warminakaxa janiwa 
ch'uqxa satapkasphati.4

3

2

1

“Ch'uqi satawi”

Nayraqataxa uysumpi jani 
ukaxa yunta turumpiwa 
uraqixa qhulliña.

Uraqi qhullitaxa  
k'upañampi k'uphakipañawa, 
ukatha taqi qhurinaka 
apsuña.
Sukanaka suksuña jani 
ukaxa qhuyanaka k'achsuña, 
ukaruwa ch'uqi jathaxa 
sataña. 

Uywa (uwija) wanumpiwa 
sukanakaru wanxatasiraki, 
ukhamasa qhuyanakaru 
jach'xatasiraki,ukatha 
laq'ampirakiwa imxataña. 

4

3

2

1

Saq’ampaya Quyllu 

Waka ñuñu Luk'i

Ch'iyara imilla Janq'u imilla 

Chikiña Amajaya 

Ch'aska Qumpi 

Akïri qillqata ullaja ukatha qallta amuyunakajampi jaqthapija.

Jiskht’anaka walipacha ullapxañäni, ukatha qillqaña pankasaru 
kutt’ayapxañäni.

Ullaña tukuyasa

1

4

2

3

Qillqatana kutt’ayawinaka jikxatañäni, ukatha jiskht’anakaru 
kutt’ayañäni.

Wasitampi ukawja laphillañaka ullakipma, ukatha aski wakisiri 
yatiyawi jakxatma.

Qillqata ullatama wasitampi uñakipma ukatha aski wakisiri 
lurawinakatha arxatma.

Qillqatana akawja chiqanaka ullma, ukatha kutt’ayma.

• ¿Kuna lurawithsa qillqataxa jilapacha arsuxa?
• ¿Kunathsa aski wakisirixa iwxanaka satañataki katuqañaxa?
• ¿Kunatakisa iwxanaka churañaxa utji?
• ¿Kunjamasa ch’uqi satañaxa?

• ¿Kuna jaqthaptawsa nayrïri qillqatana yatiyapampi uka jamuqampina 
jaktaxa? 

• ¿Kunathsa awichaxa wawanakampi aruskipaski?
• ¿Kuna jaqthaptawisa payïri qillqa laphillana yatiyapampi uka 

jamuqampina utjarakixa?

• ¿Kuna iwxanaka katuqañasa ch’uqi satawinxa aski wakisirixa?
• ¿Kunjamsa ch’uqixa satasiñapa?

Ch’uqi satañxata 
yatiwi

Ch'uqixa nayratpacha 
suma manq'awa. 

¡Uywasipxapuniñäni!  

Ch'uqi jatha kastanaka

Saqampaya Quyllu 

Waka ñuñu Luk'i

Ch'iyara imilla Janq'u imilla 

Chikiña Amajaya 

Ch'aska Qumpi 

5 Yatiqiri masinakamampi qutuchasipxma, ukatha kutt’ayapxma. 

Jichhaxa payaru suk’ata laphilla uñt’apxtanwa. Satawitha yatiyañataki 
payaru suk’ata laphilla qillsupxañäni.

• ¿Wakisiriti qillqata ullatana yatiwipaxa? ¿Kunathsa?
• ¿Kunatakisa qillqataru jamuqampi chikanchasixa?
• ¿Qillqatana yatiwinakapa apnaqañaxa wakisisphati? ¿Kunjamathsa?

Ullma, ukatha akïri jiskht’anaka qillqaña pankamaru qillqma.
• ¿Jasakiti lurawinakaxa ullaña tukuyatathxa lurasi?
• ¿Kuna jani walt’awinaksa jikxattaxa?
•  ¿Kunjamsa juk’ampi ch’ullqinchasismaxa?

6

7

Yatiqiri masisampi aruskipañäni, ukatha kutt’ayapxañäni.

Yatiqatanakasatha lup’iwapxañäni.

¿Kunatakisa qillqatana jamuqaxa 
uchasi?

¿Aski wakisiriti ullatamaxa? 
¿Kunathsa?

¿Satañataki aski wakisirïsphati  
ullañaxa? ¿Kunathsa?

Ayllumana jilïri jaqinakaru 
jiskht’asisa yatxatanma. 

Ukhamasa qillqaña pankamaru 
qillqarakma.



62 63

Yaqha markana ch’uqi satañatha yatxatapxañäni.

Janïra ullkasa

Janïra ullkasa qillqaña pankasaruwa qillqaqapxañäni.
• ¿Kuna yatiyawsa qillqatana jakxatañäni? 
• Qillqatana p’iqinchapathjama, ¿kunjamsa yaqha markanakana 

waja luraña yatipxpacha?
• ¿Kuna kasta qillqathsa ullapxañäni?

Yaqha markanakana satawipatha 

La Libertad jach'a suyuna 
Chugay uksa tuqina ch'uqi 

satawi

Suma satañataki lurawinaka

Chugay ukana ch’uqi kastanaka 
utjiri.

Peruanita, huevo de indio, 
mantequilla, chauchas, chano 
de perro, raíz de Paty, la prueba 
nuera, Bretaña.
Chugay ukaru ch’uqi kastanaka 
apanita.

Poderosa, kawsay, pallay poncho, 
chucmarina, serranita, altiplano, 
anteñita, tocasina, huankita, puka 
lliclla, colparina, puneñita.

Sukachaña: Sapa kasta 
ch’uqitakixa mayj-
mayjawa sukachaña. 
Yaqhapa ch’uqixa 
sapa sukatha 
sukaruxa niya mä 
luqa p’allallawa, ukatha 20cm 
uraqixa manqharu sukachasi.

Ch'uqi jatha sataña: 
Jathataki satañächi ukjaxa, 
jak’a jak’ankañapawa. 
Manq’añataki 
satañächi ukjaxa, 
niya 40 cm jaya 
jayankañapawa.

Yaqha wanu uchaña: 
Wanuxa sukanaka 
manqharuwa 
wanuntaña, ukatha 
jathaxa alipa alayaru 
uñtatawa sataña.

Imxataña: Niya 
10cm laq'ampiwa  
sukanakaru 
imxataña.

Wanu warxataña:    
Wallpa wanumpi, sillq’u 
wanumpi, 
wañsuta ch’uxña 
alinakampi, 
isla wanumpi, 
ukanakampiwa 
wanxataña.

1.

3.

4.

5.

2.

Yatiyiri: www.asociacionpataz.org.pe

3

Qillqatana kutt’ayawipa jikxatapxañäni, ukatha jiskht’anakaru 
kutt’ayapxañäni.

¿Kuna lurawinakasa akïri lurawinakxaruxa lurasi?

¿Kuna lurawinakasa janïra lurawi lurkäsina lurasixa?

¿Kunatakisa qillqataxa aski wakisirixa?

Yatiqiri masinakasampi aruskipapxañäni, ukatha kutt’ayapxañäni.

• ¿Kuna achunakasa La Libertad suyunxa satasixa?
• ¿Kuna kasta ch’uqinakasa Chugay chiqanxa utji?
• ¿Kuna kasta ch’uqinakarakisa Chugay chiqaru apasixa?

• Wanumpi wanunchatathwa lurasi …
• Sukanaka sukachatxaruxa …

• … ch’uqinaka sukanakaru irantaña.
• … niyä 10 cm. laq’ampi imxataña

Jiskht’anaka askipacha ullapxañäni, ukatha qillqaña pankasaru 
qillqantapxañäni.

Ullaña tukuyasa

¿Kunatakisa 
jamuqanakaxa 

qillqatampi 
chikanchasixa?

¿Kunanakansa kikipasa 
mayjt’atarakisa aylluma 

satawipana yaqha markanakana 
satañathasipanxa?

Kaliluxa kunapachati yaqha chiqanakana satawipatha 
ullapxtana ukjaxa, ch’iki amuyumpiwa uchasixa sasawa 
arsu. ¿Kaliluna amuyupampi jakthapismati? ¿Kunathsa?

¿Yaqha chiqanakana satawinakapa uñt’añaxa 
wakisirïsphati? ¿Kunathsa? Qhananchma.

Taqinimpisa suma 
jakasipxañäni

Achachila awichanakasaxa Pachamamaru wali suma yäqasa jupampi 
chika sarnaqaña yatichistuxa. Ukhamarakiwa taqi kuna jukirinakarusa aski 
yäqañasawa sapxistuwa, Pachamama sapüru manq’aña jiwasaru churistu uka 
layku. Jupawa wawanakaparjama uywasistu. 

Jichha pachanakana uka yatiwinakaxa wayna tawaqunakatakixa janisa 
wakisirispha ukhamwa amuyupxi. Ukathwa yatirinakaxa qhipa pachanakana 
inasa quqasa qurasa uywasa challwasa taqi kunasa janikisa utjxchini sasawa 
amuyupxi. Janiwa uka yatiwinakapaxa yäqatäxiti. 

Ukhamïpana, ¿kunjamsa uka yatiwinaka jani ina ch’usaru chhaqtañapataki 
yanapirïksna? 

Suma utjasiña yatiqapxañäni

2

1

Jamuqanakaparjama, qillqaña pankamaru jiskht’anaka kutt’ayma. 

Jutiri jiskht’anakampisa yanapt’asismawa.

• ¿Kunsa jamuqana jaqinakaxa lurasipki? 
• ¿Kunjamsa uywa manq’añanaka lurapsnaxa?
• ¿Kuna achunakasa uywataki phawañaxa?
• ¿Kunsa uywa manq’a phawañataki lurapxsnaxa?
• ¿Kuna achunakasa awti pachatakixa imañaxa?

• ¿Jamuqanakaxa kuna lurawithsa yatiyasixa?
• ¿Jamuqanakathjama, kamsasmasa uywa manq’a phawaña tuqitha?
• ¿Kuna lurawinaksa wilamasinakaxa uywa manq’a phawaña pachanxa 

phuqawapxi?
• ¿Kuna yänakasa uywa manq’a phawañataki wakisirixa?
• ¿Khitinakasa uka achunaka phawañatakixa yanapitaspha?

Jamuqanaka uñxatma, ukatha yatiqiri masinakamampi aruskipma.

1

Ayllumana kunjama sataña/phawañanakasa utjixa uka yatxatma. 
Qillqaña pankamaru qillqantma.

Ullapxarakiñäni 

Janïra ullkasa

Janïra qillqata ullkasa, jamuqa ukhamasa p’iqiñchapa uñxatma, 
ukatha qillqaña pankamaru kutt’ayma.

1

2

Uñakipañäni ukatha jiskht’anakaru arumpiki kutt’ayapxañäni.

Juk’ampi yatxatañäni, ukatha qillqawsina qillqaña pankasaru 
kutt’ayapxañäni.

• ¿Kunsa jamuqana jaqinakaxa lurasipki?
• ¿Kuna tuqithsa jamuqana jaqinakaxa aruskipapxi? 
• ¿Kunjamsa uywa manq’a achunaka phawañäni?
• ¿Kuna lumasanaksa achunaka phawañataki uñt’añasaxa?

• ¿Kuna tuqithsa qillqataxa jilapacha yatiyistanixa?
• ¿Kunathsa ukhama amuytaxa?, mä amuyu arsma.
• ¿Kunathsa jaqinakaxa achunaka phawañataki wali jallu puriniñapa 

suyapxi?
• Jamuqanakatpacha, ¿kuna lurawinakathsa qillqatana ullapxañäni?
• ¿Kuna kasta qillqathsa ullañäni?

Uywanakataki qhach’u phawaña
Siwara awina  
phawatasaxa 

uywasana 
manq'apäniwa.  

¿Kunathsa jani  
jayrinxa siwara tiriwu 

uka jathanakaxa 
phawasiñapaxa?

¿Kuna kasta uraqirusa 
siwara awina jathanakaxa 

phawasiñapaxa?

2

Jichhaxa, akïri qillqata ullarakma.

Ullkasa

Uywanakampi suma jakañatakixa manq’apawa phawaña. Ukaxa 
uywanakataki sinti wakisiriwa. Uka luratampiwa uywaxa suma 
k’umaraki jakani, ukhamasa suma 
miratatani.

Qurpa Maqira aylluna yapu 
yapuchañatakixa lumasanakawa 
uñch’ukiña sapxiwa. Taypi sata 
phaxsitha jallu qallta phaxsikamawa 
siwara, tiriwu, awina phawañatakixa 
ch’illiwana panqaratapawa 
uñch’ukiña. Kunapachatixa 
ch’illiwana achupaxa t’iqïchini 
ukhamaraki jach’anakächi ukjaxa, 
siwarasa tiriwusa awinasa sumwa achuqani saña muni.

Ukhamaxa siwara tiriwu awina jathaxa janiwa jayrinxa phawañati 
sapxiwa. Kunapachati tununakapa jiltxani ukhamasa achuqxani 
ukjaxa, ch’iyara naksutäsphasa ukhamawa uñasini. Ukaxa janiwa 
suma achuqkaniti. 

Taqi ukanaka qhananchatasatha, achachila awichanakasana 
yatiwinakapa yatiñasaxa wali askiwa jiwasatakixa. Ukhamathwa 
q’ara tutu manq’iri uywasataki jiwasatakisa uka yaranakaxa suma 
achuqani.

Uywanakataki qhach'u/llapa phawaña 

Yatiyiri: Dionicio Lupaqa (Qurpa Maqira)

qhach’u = q’achu = llapa = chhuxlla

Arunaka qhanañchapxañäni.

Jiskht’anaka walipacha ullapxañäni, ukatha qillqaña pankasaru 
kutt’ayapxañäni.

Ullaña tukuyasa

1

2

3

Qillqatana kutt’ayanaka jikxatañäni, ukatha jiskht’anakaru 
kutt’ayañäni.

Qillqata ullatama wasitampi uñakipma, ukatha kunjamasa uywataki 
manq’apa phawañaxa uka arxatma.

Qillqatana akawja chiqanaka ullma, ukatha jiskt’anaka kutt’ayma.

• ¿Khitinakasa akïri lurawina chikt’apxi?
• ¿Kuna achunakasa uywa manq’anakataki phawasixa?
• ¿Kunathsa jallu qarpana puriniwipaxa aski suyataxa?

• ¿Kunjamsa uywa manq’ataki achunaka phawañaxa?
• ¿Kuna lumasanakasa uywa manq’a phawañataki yatiñaxa?

• ¿Kuna jaqthaptawsa qillqatana yatiwipampi jamuqampina jaktaxa? 
• ¿Kunathsa uywanakataki achunakaxa phawaña?
• ¿Kunathsa urt’a uruna, ch’amaka aruma urunakanxa awina, tiriwu, 

siwara uka achunakaxa jani phawañaxa?

Uywanakampi suma jakañatakixa 
manq’apawa phawaña. Ukaxa 
uywanakataki sinti wakisiriwa. Uka 
luratampiwa uywaxa suma k’umaraki 
jakani, ukhamasa suma miratatani.

4 Wasitampi ukawja qillqata ullma, ukatha qillqatana yatiyawipa jakma. 

¿Yatiyätati jamuqanakaxa, 
qillqatana chiqpacha yatiyapa 

yatiyasi ukxa? 

Ullaña tukuyasina, akïri qillqa ullarakma.

5 Jichhaxa, kuna tuqithsa qillqataxa yatiyasi uka jikxatañama, 
jiskht’awiru kutt’ayasa.

¿Kuna tuqithsa 
qillqataxa 
jilapacha 

yatiyasixa?

Akïri jiskt’awiru kutt’ayañatakixa: 

1.  Nayraqata qillqata uñakipma.

2. Qillqatana sapa t’aqa ullma.

3. Kikipa arsuri qillqatanaka 
thaqarakma.

Jani uñt’ata arunaka utjchi ukjaxa, wasitatha ullañäni. 
Qhananchañataki, k’atampi yatxatañataki, yatichirisaru 
jiskht’asiñäni.

• ¿Wakisiriti qillqatana jach’a 
amuyupaxa? ¿Kunathsa?

• ¿Kuntakisa jamuqampi qillqataru 
chikanchixa?

• ¿Wakisiri chiqa amuyu 
jikxatañataki jamuqaxa 
yanapiriktamti? ¿Kunjamathsa?

• ¿Ullaña tukuyatathxa jasakiti lurawinakaxa lurayasi?
• ¿Kuna jani walt’awimpisa jikxatasthxa? 
• ¿Kunjamsa juk’ampi ch’ullqinchasthxa?
• ¿Jasakiti qillqatana chiqa wakisiri amuyupa jakiwthxa?
• ¿Kunatakisa qillqatana yatiyawipaxa wakisirixa?

6

7

8

Qillqirixa, ¿kunatakisa akayri qillqata wakiypacha?

Yatiqiri masisampi aruskipañäni, ukatha kutt’ayapxañäni.

Yatiqatasatha sapamayni lup’ikipañäni.

Yaqha markana uywa manq’a phawañatha ullapxañäni.

Janïra ullkasa

Janïra ullkasa qillqaña pankasaruwa qillqasipxañäni.
• ¿Kuna yatiyawsa qillqatana jikxatapxañäni?
• Qillqatana p’iqinchapatjama, ¿kunjamäpachasa yaqha markana 

uywa manq’a phawañaxa?

Yaqha markana uywa manq’a phawaña

Junín suyuna qhach'u/llapa phawaña. 

Junín suyuna 
markachirinakapaxa Agro Rural 
uka taypitha qhach'u ukhamasa 
uywa manq'a phawaña ukanaka 
ch'amañchañataki Ministerio de 
Agricultura y Riego (Minagri) 
ukampiwa yanapayasipxi.

Huancayo, Chupaca, 
Concepción, Jauja, Junín, 
Tarma, Yauli uka jisk'a 
suyunakatha yanapayasiri wilamasinakaxa uywa manq'a phawañataki 
wakichasipxi. Ukathwa nayraqatxa jach'a uraqinaka qhulliyapxi. 
Alphalpha, siwara, janq'u layu, chupika layu, rye grass, awina 
ukampisa vicia sativa ukanaka phawapxi. Jupanakaxa uywa manq’a 
ch’amanchapxani, ukatha millk’ipasa, aychapasa wali utjarakini.. 
Phawañataki ukatha uywa manq'a apthapiñataki asistencia 
técnica y acompañamiento de especialistas de Agro Rural taypina 
irnaqirinakampiwa yanapayasipxi.

Uywa manq'a phawañampixa juyphi pachana jaqinakaxa uwijaparu 
wakaparu allphachuparusa liwt’asipxaniwa.

Yatiyiri: AGRORURAL

3

1

2

3

4

5

Qillqatana kutt’ayawinaka jikxatapxañäni ukatha jiskht’anakaru 
kutt’ayapxañäni.

Akhama qillqataru phuqachma, maya amuyuru tukuyasa.

Ukhamaru puritapa ullapxañäni, ukatha kunasa kamachixa uka 
qillqaña pankamaru qillqarakma.

¿Kunatakisa qillqataxa aski wakisirixa?

Yatiqiri masinakasampi aruskipapxañäni, ukatha kutt’ayapxañäni. 

• ¿Kawki suyunsa uywanakataki achunaka phawapxi?
• ¿Kuna achunakasa Junin suyuna phawasixa?
• ¿Kunathsa uywanakataki achunakaxa phawaña?

• Kunawsatixa uywanakataki achunaka jani phawataxa …
• Uywa manq’anaka phawañatakixa yanapasiwa …

• … sapa kutisa jisk’aptarakiwa.
• … sinti taxawa jikxatasixa.

Jiskht’anaka askipacha ullapxañäni, ukatha qillqaña pankasaru 
qillqantapxañäni.

Ullaña tukuyasa

¿Ayllumanxa qillqatana 
yatiyawipa apnaqasmati? 

¿Kunjamathsa?

Junín suyuna phawawipa 
yatisinxa,¿kunanakansa 

ayllumana kikipasa 
mayjt’atarakisa qhach’u 

phawañanxa?

¿Jumataki qillqatana yatiyawipaxa aski 
wakisiriti? ¿Kunathsa?

¿Jumatakixa aski wakisiriti yaqha suyunakana 
achunakana uywataki phawañaxa? ¿Kunathsa? 

Wari wawita
(Warurt’awi)

Wari wawita, wikuña wawita,
jiwa wawitaki, (KUTI)

awkiniriktha, taykaniriktha,
uywarapitaspa. (KUTI)

 
Aka qullunsa, khaya qullunsa,

jacht’atamaki. (KUTI)
Wari wawita wikuña wawita

kutinxakitasma. (KUTI)
 

Imill wawita, jaqin wawapa,
jacht’atamaki, (KUTI)

qurinïrikthsa, qullqinïrikthsa,
uywasiskiriksma. (KUTI)

Marca, Demetrio (1991). Música aymara y poesía. Taller de Historia Oral Andina. T.H.O.A. Trabajo 
presentado para el II Congreso Internacional de Etnohistoria. Corico, Bolivia. Pág. 8

Warurt’añataki: https://www.youtube.com/watch?v=3HqqUy2vnRY

Quli wayra
(Jarawi)

Ch’aska imilla churamamaxa, quli wayra,
jiwralla  khuyt’ayasita,

ch’uñulla khuyt’ayasita,
janikilla inaki muyumti, 

ch’aska imilla churamamaxa,  quli wayra.

Siwaralla khuyt’ayasita,
qañiwalla khuyt’ayasita,
ch’amamalla mayt’asita,

ch’aska imilla churamamaxa, quli wayra.

Janikilla inaki muyumti,
janikilla inaki anatamti,
ch’amamalla mayt’asita,

ch’aska imilla churamamaxa, quli wayra.
Qillqiri: Roger Gonzalo
https://www.youtube.com/watch?v=xJcntsjhJqo

CARTA DEMOCRÁTICA INTERAMERICANA 



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

Himno Nacional Escudo NacionalBandera Nacional

SÍMBOLOS DE LA PATRIA

Declaración Universal de los Derechos Humanos


